
ЗА МАН

ЕГЭЕГЭ

1414  бет бет 

Къабарты-Малкъар Республиканы Башчысыны къуллугъун болжал-
лы халда  толтургъан Ю.А.Коковну Малкъар халкъны жангырыууну 

кюню бла байламлы

А Л ГЪ Ы Ш Л А У  С Ё З Ю

Уллу, жарыкъ байрам бла, 
хурметли жамауат!

Къабырты-Малкъарны  багъалы  жамауаты!
Тамбла биз къууанчлы  кюнню белгилейбиз-Мал-

къар халкъны жангырыууну кюнюн. Республиканы 
Парламенти, Правительствосу бла бирге малкъар 
халкъны, Къабарты-Малкъарны битеу жамауатын 
бу жарыкъ,  къууанчлы байрам  бла алгъышлайма.
Таулуланы ата-бабаларыны тарых жерлерине къай-

тыулары акъыл эм тюзлюк хорлагъаныны белгисиди. 
Билим эм ниет кючюн, иш кёллюлюгюн сакълап, 
туугъан жеринде жангы жашауну къурулушуна тау-
кел  киришгенди. Малкъар халкъ историялы къысха 
заманны  ичинде республиканы битеу жамауатыны 

болушлугъу бла экономикада, политикада, культура-
да эм социальный айнытыуда Россей Федерацияны 
халкъларыны насыплы къадарларында тийишли 
жерни алады.
Малкъар халкъны жангырыууну кюню бизни ба-

рыбызны да ата юйбюз болгъан Къабарты-Малкъар 
Республиканы бирлигини да кюнюдю. Аны биз ба-
рыбыз да келир заманыбыз жарыкъ, ырахатлы болур 
ючюн кёз гинжибизча сакъларгъа керекбиз.
Бюгюн  мен малкъар халкъгъа, Къабарты-Мал-

къарда   жашагъанланы барысына да мамырлыкъ, 
монглукъ эм саулукъ-эсенлик тежейме.

Къабарты-Малкъар Республиканы 
къырал саугъалары бла саугъалауну 

юсюнден
Къабарты-Малкъар 

Республиканы Башчысыны

У К А З Ы
Кёп жылланы ахшы уруннганлары эмда ишле-

ринде жетишимле болдургъанлары ючюн 
Къабарты-Малкъар Республиканы Сыйлы 

грамотасы бла саугъаларгъа

Малкъарланы Махмутну жашы Магометни - 
Бахсан муниципальный районну Жанхотеко элини 
башчысын; 

сыйлы атла атаргъа:
«Къабарты-Малкъар Республиканы искусство-

ларыны  сыйлы къуллукъчусу»
Асанланы Магометни къызы Кулинагъа - «Къа-

барты-Малкъар» телеканал» къырал казна учреж-
денияны малкъар тилде бериулерин бардырыучусу,

«Къабарты-Малкъар Республиканы сыйлы 
журналисти»

Шауаланы Разият Аслановнагъа-Къабарты-
Малкъар Республиканы Журналистлерини со-
юзуну председателини орунбасарына,

«Къабарты-Малкъар Республиканы культура-
сыны сыйлы къуллукъчусу»

Жаболаны Ахматны къызы Людмилагъа -«Би-
теуроссей къырал телерадио бериулени компания-
сы» федеральный къырал унитар предприятияны 
филиалыны - «Къабарты-Малкъар» телерадио-
бериулени къырал компаниясыны режиссёруна.

Къабарты-Малкъар Республиканы
Башчысыны къуллугъун болжаллы 
халда  толтургъан                                       Ю.КОКОВ
Нальчик шахар, 2014 жылда 26-чы мартда, №77-УГ

Озгъан затланы унутмай, 
тамбланы къайгъысын кёрюрге

Къабардокъланы Якубну жашы Махтини 
Къабарты-Малкъар Республиканы Сыйлы 

грамотасы бла саугъалауну юсюнден
Къабарты-Малкъар 

Республиканы Башчысыны

У К А З Ы
Кёп жылланы ахшы ишлегени эмда жамауат ишге 

тири къатышханы ючюн Къабардокъланы Якубну 
жашы Махтини - Чегем районну Пенсиячыларыны 
союзуну председателин - Къабарты-Малкъар Ре-
спубликаны Сыйлы грамотасы бла саугъаларгъа.

Къабарты-Малкъар Республиканы
Башчысыны къуллугъун болжаллы  
халда толтургъан                                              Ю.КОКОВ
Нальчик шахар, 2014 жылда 24-чю мартда, №75-УГ

Асанланы Ибрагимни жашы Зейтунну 
Къабарты-Малкъар Республиканы Сыйлы 

грамотасы бла саугъалауну юсюнден
Къабарты-Малкъар 

Республиканы Башчысыны
У К А З Ы

Табийгъатны сакълау жаны бла ишге уллу 
къыйын салгъаны ючюн Асанланы Ибрагимни 
жашы Зейтунну- Табийгъатны хайырланыугъа 
надзор этиу жаны бла федеральный службаны 
Къабарты-Малкъар Республикада Управлениясы-
ны таматасын -Къабарты-Малкъар Республиканы 
Сыйлы грамотасы бла саугъаларгъа.

Къабарты-Малкъар Республиканы
Башчысыны къуллугъун болжаллы      
 халда толтургъан                        Ю.КОКОВ
Нальчик шахар, 2014 жылда 24-чю мартда, №74-УГ

31-чи мартда республикада 11-чи классны быйыл боша-
рыкъланы араларында орус тилден сынау экзамен боллукъ-
ду. Аны юсюнден КъМР-де ЕГЭ-ни бардырыугъа къарагъан 
ишчи къауумну кенгешинде айтылгъанды, деп билдирген-
диле КъМР-ни Билим бериу, илму эм жаш тёлюню ишлери 
жаны бла министерствосуну пресс-службасындан.

Тестированиягъа 4819 адам къатышырыкъды. Ол бый-
ылгъы выпускниклени битеулю санында 78,9 процентни 
тутады. Экзаменле кеслери да 33 пунктда ётерикдиле.

Шёндю экзамен ишлеге къарарыкъ экспертлени юй-
ретиу бошала турады. Отузунчу мартха дери уа тестлеге 
къатышырыкъ школчулагъа семинар бардырыллыкъды. 
Анда аланы бу жумуш бла байламлы борчларын бла 
эркинликлерин ангылатырыкъдыла эм памяткала юлеши-
рикдиле. Сынау экзамен бардырыллыкъ кюн школчуланы 
солуу кезиулерине тюшеди, аны себепли ала окъууларын-
дан бёлюнюрюк тюйюлдюле.

Бюгюнлюкге жамауат къараучуланы къауумуна кирирге 
сюйгенлени тизмесинде 80 адам барды. 30-чу мартда 
алагъа ангылатыу иш бардырыллыкъды, экинчи кюн а 
ала сынау экзаменнге къатышырыкъдыла.

Орус тилден сынау экзамен

Эллинчи жылланы экинчи жарымында  
республиканы жамауат-политика 

жашауунда бек магъаналы ишледен 
бирине малкъар халкъны къыраллыгъы 
къайтарылгъанын санаргъа боллукъду. 
КПСС-ни 1956 жылда февральда болгъан  
20-чы съезди уллу тюрлениуле келтирген-
ди. Анда Н.С.Хрущев «О культе личности 
и его последствиях» деген доклад бла 
сёлешгенди. Къыралны башчысы Сталин 
эм аны тёгерегиндеги къуллукъчула этген 
законсуз ишлеге биринчи кере багъа 
бичгенди. Съездни оноулары кёчгюнчю 
халкълагъа артыкъда уллу магъананы 
тутхандыла, тюзлюкню къайтарыугъа 
себеплик этгендиле.

1956 жылда апрельде СССР-ни Баш 
Советини Президиумуну малкъарлыла-
дан, къырым татарлыладан, месхетинли 
тюрклюледен эм аланы юйюрлеринден 
спецпереселенецле деген атны эм аны 
бла байламлы болгъан чеклени да кете-
риуню юсюнден Указы чыкъгъанды.  Алай 
аны бла аланы эркинликлери толусунлай 
къайтарылып къалмагъандыла. Указда 
спецпереселенецле эсепден кетерилген-
ликге, ол ала туугъан журтларына къай-
тыргъа эркиндиле, аланы сыйырылгъан 
ырысхылары къайтарыллыкъдыла деген 
магъананы тутмагъанды. 1956 жылда 
24-чю ноябрьде КПСС-ни АК-сы «Къал-
мукъ, къарачай, малкъар, чечен эм ин-
гуш халкъланы миллет автономияларын 
къайтарыуну юсюнден» Бегимни къабыл 
кёргенди. Анда халкъланы кёчюрюу 
законсузлукъ,зорлукъ ишча терсленнген-
ди. КПСС-ни Ара Комитети ол халкъланы 
миллет автономияларын къайтарыуну 
эмда алагъа туугъан жерлерине кёчерге 
эркин этиуню тюзге санагъанды.

Аны оноуу СССР-ни Баш Советини 
Президиумуну тийишли указларында 

конституция формада бегейтилгенди. 
1957 жылда 9-чу январьда СССР-ни Баш 
Советини Президиуму «Къабарты АССР-
ни Къабарты-Малкъар АССР-ге тюрлен-
дириуню юсюнден» Указ чыгъаргъанды. 
Ол РСФСР-ни Баш Советини Президиу-
муну Указы бла къабыл кёрюлгенди. 1957 
жылда 11-чи февральда закон кюч алады 
да, таулула Орта Азиядан бла Къазахстан-
дан аслам санда кёчюп башлайдыла. 
Ол документни таулу халкъгъа тутхан 
магъанасын айтып ангылатхан окъуна 
къыйынды: ол онючжыллыкъ сюргюнню 
жолун кесгенди, малкъар халкъны жан-
гырыуу ма андан башланнганды.

1957-1959 жыллада 9327 юйюр, 
битеу да 35274 адам 

къайтханды. Кёплери, ырысхыдан сора 
да, малла, мирзеу, къурулуш материалла, 
къурулуш сауутла да алып келгендиле. Ту-
уар малладан - 6940, къойладан бла эчки-
леден 8930-су келтирилгенди. РСФСР-ни 
бла КъМАССР-ни правительстволарына 
бла мюлк органларына къайтып келген 
таулуланы жашау журтла бла жалчытыу, 
социальный болумларын къурау жаны бла 
уллу борчланы тамамларгъа тюшгенди. 
1957-1958 жыллада РСФСР-ни Министрле-
рини Совети  малкъар халкъны туугъан 
жеринде жашауун къураугъа ахча бёлюу 
жаны бла бир къауум бегим да чыгъар-

Кертиликни бла тюзлюкню хорламы

гъанды. Алада юйле ишлерге (910 минг 
сом), эски журтланы жангыртыргъа (3 
минг сомгъа дери) эмда мал алыргъа (1,5 
минг сом) кредит берирге белгиленнгенди.

Билим бериуню, культураны, саулукъ 
сакълауну учрежденияларын, жашау 
магъаналы башха объектлени да аягъы 
юсюне салыугъа, колхозла бла совхозла 
къураугъа къоранчланы къырал кеси бо-
юнуна алгъанды. Ол ишлеге 1957 жылда 
-117,4 миллион сом, 1958 жылда -128,4 
миллион сом эм андан сора жыллада 64,1 
миллион сом бёлюннген эди. 1957 жылда 
ссудагъа алыннган ахчагъа 2 минг юйню 
къурулушу башланнганды, 7355 энчи журт 
бла времянка ишленнгенди.

1957 жылда 28-чи мартда Нальчикде 
республиканы Баш Советини 

сессиясы ачылады. Анда сёз малкъар 
халкъны автономиясын къайтарыуну 
юсюнден баргъанды. Битеу сёлешгенле 
да малкъарлыланы туугъан жерлерине 
къайтханларына республиканы битеу 
халкъы да бек къууаннганын чертип 
айтхандыла эмда  ала мюлклерин не 
къадар терк къурар ючюн, иш бла, башха 
затла бла да жалчытылыр ючюн къолдан 
келгенни аямазгъа керекди, дегендиле.

Таулула урушдан сора уруннган об-
ластьланы бла крайланы уруннган-
ларындан да малкъар халкъгъа кёп 
алгъышлаула келген эдиле. 28-чи март, 
республиканы Баш Советини оноуу бла 
Къабарты АССР Къабарты-Малкъар 
АССР-ге тюрлендирилген кюн, 1994 жыл-
дан бери Къабарты-Малкъарны миллет 
байрамына-Малкъар халкъны жангыры-
ууну кюнюне - саналады.

Ата журтларына къайтхан биринчи кюн-
ден окъуна малкъарлыла республика-

ны политика, жамауат эм культура жашау-
уна тири къошулуп башлагъандыла. 1959 
жылда мартда жер-жерли Советлеге - 513, 
КъМАССР-ни Баш Советине уа 15 таулу 
айырылгъан эди. СССР-ни эм РСФСР-ни 
къырал властьларыны баш органларына 

Къулийланы Къайсын, Мусукаланы Шам-
са эм Уяналаны Чомай сайланнгандыла.

Къабарты-Малкъарны Баш Советини 
къурау сессиясында уа Уяналаны Чомай 
КъМАССР-ни Баш Советини Президиуму-
ну председателине салыннганды. КПСС-
ни бюросуну бла обкомуну составлары 
да кенгертилгендиле, бюрогъа Уяналаны 
Чомай эм партияны обкомуну секретары 
Улбашланы Исмайыл киргендиле. Артда 
аны ол къуллукъда Хутуйланы Ханафий 
алышындыргъанды.

Таулула республиканы правитель-
ствосунда да ишлегендиле. Ала беш 
ведомствогъа башчылыкъ этгендиле 
:МВД-гъа, Финансла министерствогъа, 
Жарыкълау министерствогъа, Госпланн-
га, Халкъны жумушларын жалчытыучу 
министерствогъа. Черкесланы Сарыбий 
а КъМАССР-ни Министрлерини Со-
ветини Председателини орунбасарыны 
къуллугъуна салыннганды. 1959 жылда 
тюрлю-тюрлю уллу къуллукълада 100-ге 
жууукъ таулу ишлегенди, бизден 500-ден 
аслам адам а гитчерек къуллукълада 
уруннгандыла. Онла бла къызларыбыз эм 
жашларыбыз Москвагъа, Ленинградха, 
Ростовха, Новочеркасскеге, Махачкъа-
лагъа, Орджоникидзеге (Владикавказ) эм 
къыралны башха шахарларына окъуугъа 
жиберилгендиле. Къабарты-Малкъар 
къырал университетде да малкъар тилни 
бла литератураны кафедрасы бла бёлю-
мю ачылгъандыла.

Миллет культураны бла искусствону 
айнытыугъа артыкъда уллу магъана 

берилгенди. 1957 жылда республикалы 
драма театрда 21 актёрдан малкъар 
труппа жангыдан къуралгъанды. Музы-
ка культура айный башлагъанды. Иги 
кесек хунерли адамыбыз жыр эм тепсеу 
ансамбльге, къырал филармониягъа 
къошулгъанды. 1958 жылда жашлары-
быздан бла къызларыбыздан 15 адам 
Москвагъа Щепкин атлы театр училищеге 
жиберилгенди. Бир ненча студент да 
Ленинградны консерваториясында бла 
Москваны киноинститутунда окъугъанды.

1957 жылда январьда малкъар тилде 
жангыдан газет чыгъып башлагъанды- 
«Коммунизмге жол». «Кабардинская 
правда» газет да «Кабардино-Балкарская 
правда» болгъанды. «Шуёхлукъ» аль-
манах квартал сайын чыгъарылгъанды. 
Ара эм жер-жерли китап басмала мал-
къар литератураны мурдорун салгъан 
Мечиланы Кязимни эмда фахмулу по-
этлерибизни бла жазыучуларыбызны - 
Къулийланы Къайсынны, Шахмырзаланы 
Саидни, Гуртуланы Бертни,Отарланы 
Керимни,Залийханланы Жанакъайытны, 
Этезланы Омарны,Шауаланы Миналдан-
ны, Гыттууланы Максимни, Макытланы 
Сафарны эм башхаланы китапларын 
чыгъаргъандыла. «Малкъар поэзияны ан-
тологиясы» да басмаланнганды (1958 ж.). 

Уста кадрланы хазырлаугъа да уллу 
эс бурулгъанды. 1960 жылда ре-

спубликаны окъуу юйлеринде бла илму 
учрежденияларында 17 таулу ишлегенди. 
Къабарты-Малкъар илму-излем институт-
да эмда КъМКъУ-да малкъар халкъны 
фольклорун,тилин эм тарыхын тинтиу 
жаны бла илму-излем ишле жангыдан 
башланнгандыла.

Культура эм саулукъ сакълау учреж-
денияла да къайтарылгъандыла. Хар 
элде битеулю билим берген школла, 
больницала, фельдшер-акушер пунктла 
ачылгъандыла. Клубла,библиотекала 
ишленнгендиле, киноустановкала са-
лыннгандыла.

Андан сора да, къабартылыла, оруслу-
ла, тау чюйютлюле, осетинлиле эм башха 
халкъла бла 13 жылгъа юзюлген жууукъ-
лукъ байламлыкъла жангыдан къуралып 
башланнгандыла. Ол жыллада: «Таулула 
къайтдыла эселе, берекет да къайтды», 
деген сёзле терк-терк эшитилгенлерин 
кёпле айтадыла. Малкъар халкъны къайт-
ханы республикада жамауат-политика бо-
лумну игилендирирге, аны экономикасын 
кючлендирирге себеплик этгенди.

САБАНЧЫЛАНЫ Хажи-Мурат,
тарых илмуланы доктору,
КъМКъУ-ну профессору. 

АЛИМНИ ОЮМУКъуллукъгъа салыу

Тюнене  Нальчик шахар округну жер-
жерли самоуправлениясыны Советини   
29-чу сессиясында Мухамед Кодзоков 
Нальчик шахар округну администра-
циясыны башчысына салыннганды. 
Ол къуллукъгъа муну аллында барды-
рылгъан конкурсну эсеплерине кёре 
кёргюзтюлген эди.

Къабарты-Малкъарны ара шаха-
рыны жангы башчысы депутатлагъа,    
республиканы оноучуларына, анга 
ол жууаплы ишни буюргъанларына 
ыразылыгъын билдиргенди, болгъан  
проблемаланы тамамалар ючюн, битеу 
амалланы хайырланыргъа эм кючюн да 
аямазгъа айтханды. 

Депутатла шахар администрацияны 
башчысыны биринчи орунбасарына 
Анатолий Тонконогну салыргъа къол 
кётюргендиле. Ол ары дери  ара ша-
харны администрациясыны ишлерини 
управляющиси-аппаратыны таматасы 
болуп тургъанды.

Нальчик шахар округну 
администрациясыны 

пресс-службасы.

Каншоуби Ахохов - 
Чегем районну 
администрациясыны 
башчысы

Мухамед Кодзоков-
Нальчик шахар округну 
администрациясыны 
башчысы

Тюнене жер-жерли самоуправленияны 
Советини кезиулю жыйылыуунда Чегем 
районну  администрациясыны башчы-
сына Каншоуби Ахохов салыннганды. 
Бир кибик ыразылыкъда депутатла  аны 
жер-жерли самоуправленияны Совети-
ни бешинчи жыйылыууну болжалына 
къабыл этгендиле.

Сессияны ишине КъМР-ни Башчы-
сыны Администрациясыны эм респу-
бликаны Парламентини келечилери  
къатышхандыла.

 Элина КЯРОВА. 
Чегем районну администрациясыны 

пресс-службасы.

Орта кюн, 2014 жылны 27-чи марты

Магъаналы проект

Халкъны тин байлыгъыны къыйы-
рыучу жокъду.Суула саркъа,жылла 
оза,  бир тёлю башхасын а лы-
шындыра баргъанда, миллетни 
эси, ниет эмда тил хазнасы да 
байыкъланады,кёбейеди. Хар тёлю 
анга энчи юлюш къошарча фахмусу 
бла келеди. Кетсе уа,  ол ишлеген 
тин къала анга эсгертмеча ёмюр-
леге къалады.  

Бирле алагъа эшик ачханлай,  
аланы хауаларын солугъанлай,  

Мен Къабарты-Малкъарны сиз, жаш 
адамла, бусагъатлада эски суратлада  

кёргенигизча, жазыулада окъугъан  шартла-
дача замандан бери билеме. Мында адамла 
къалай жашагъанлары бла эрттеден шагъы-
рейме. Нальчикде педучилищеде  окъугъан 
жылларымда  кёп малкъарлы, къабартылы 
юйюрлени жашлары бла танышханма. 
Студент жыллада Малкъарланы Солтан, 
Эфендиланы  Константин, Чеченланы  Ша-
мил бла  шуёхлукъ  жюрютгенме.

Узакъ тау элледен келген малкъарлы 
жашлагъа  географиядан, орус тилден,  
математикадан  дерслени  ангылатсам, бек 
ыразы болуучу эдиле. Артыкъда  окъугъан 
китапларымдан хапар айтырымы бек  сюй-
гендиле. Педучилищеге  уа ол  жыллада 
Байсыланы Руслан башчылыкъ этгенди. 
Ол а  республиканы  школларын устазла  
бла жалчытыугъа  уллу  къыйын салгъанды.

Бизни  кёз аллыбызда  ёсгенди, жаш-
нагъанды Къабарты-Малкъар. Алай  

Уллу  Ата журт  урушну   башланнганы эко-
номикабызны, культурабызны иги да  артха  
атханды.  Биз, 151-чи жаяу аскер дивизияда 
бирге урушхан  аскерчиле - махачкъалачы 
Александр Негодов,  москвачы Владимир 
Этуш эм нальчикчи Къайгъырмазланы 
Рамазан бла тюбешип, озгъан  заманны 
юсюнден   ушакъ этсек,  хар заманда  
Къабарты-Малкъарны  къоруулагъан ар-
мияны,  аш-азыкъ бла  жалчытыучу тау  
колхозланы, фермаланы  иш  кёллюлюкле-
рин  жюрек ыразылыкъда эсгеребиз. Тау 
эллеге машина бла  баргъан  тик  жолланы 
къыйынлыкъларын бир да  унутмайма. Биз 
жаланда  кече жолгъа  чыгъыучу эдик. 
Кюндюз немисли самолётла, бомбала  
атып, пулемётладан от ачып, кёз ачдыр-
магъандыла. Бомбала тюшюп бузулгъан  
жолланы  уа  таулула, олсагъатдан окъуна 
тюзетип, жамап,  бизге  чырмаусуз жюрюр-
ге болушхандыла. Аны ючюн мен  алагъа 
уллу ыспас этеме. Бютюнда Хорламны кел-
тирирге ала  салгъан  къыйынны  юсюнден  
энчи  айтырчады.

Урушда болгъанланы битеу барысыча, 
мен да малкъар халкъны кёчюрюлге-

нине бек жарсыгъан эдим. Ол  халкъны 
жашлары урушну  къалайында да кимден 
да бек къазауат этгендиле, Ата журтну къо-
руулагъандыла. Брест къалада сермеш-

«Эльбрусоидни» 

- тин къалалары

Бек къууаннганбыз, къолубуздан 
келгеннге кёре болушургъа кюрешгенбиз

генлени  арасында да  кёп эдиле ала. 1971 
жылда мен  анда  къарындаш къабырлада  
быллай жазыуну окъугъанма: «Жаппуланы 
Къудайны жашы Тахир».

 Миллетлери  кёчюрюлген офицерлени   
ссылкагъа  жиберирге буйрукъ болгъан-
лыкъгъа, командирле аланы къаллай   жи-
гитле, Ата журтха кертичиле болгъанларын  
билип, кеслерини тилеклери  бла  урушда  
къойгъандыла. Сёз ючюн, Чеченланы Ша-
мил уруш жолла бла  Берлиннге  жетгенди, 
Рейхстагда  атын  жазгъанды. Артда  уа анга  
республикада жарыкъландырыу министер-
ствогъа  башчылыкъ этерге  тюшгенди.  

Манга да къадар алгъыннгы иш  уста-
лыгъымда школда урунургъа бу-

юргъанды. Алгъа Тёбен Чегемде орта  
школгъа директорлукъ этгенме. Орамла  
бла  ёрге, энишге бара, юйлени  къабыргъа-
ларында  иги кесекге  дери  малкъар тилде 
жазылгъан жазыуланы, транспорантланы  
кёрюучю эдик.

Школда уа  кёчюрюлген халкъ бла бай-
ламлыкъ жюрютген устазла бар эдиле. Ала 
бизге сюргюнде жашагъанладан келген 
письмоланы окъугъандыла. Алада  уа бек 
алгъа  туугъан жерге  тансыкълыкъ сезил-
генди. Биринде: «Чегем суудан  ичип ёлсем 
эди, къайгъырмаз эдим», -деп  айтылгъаны 
жюрегиме алай  сингнгенди, бюгюн да  
унуталмайма.

1956 жылда  малкъарлылагъа  туугъан  
жерлерине къайтыргъа эркинлик 

берилгенине мен бек къууаннган эдим. Кёч-
гюнчюлюкден къайтып келгенлеге битеу 
республиканы жамауаты ыразы болуп тю-
бегенди. Ол кюнледе мен кесими эрттегили 
шуёхларымы - Малкъарланы Солтанны 
бла Чапаланы Назирни - бек тансыкълап 
къучакълагъан эдим.

Андан сора арада бир ненча кюн  озгъан-
лай, республиканы жарыкълау министри 
Ф.Т. Арсаева школланы директорларын 
жыяды да (ол заманда уа мен Алексан-
дровская станицаны школунда эдим) 
малкъар школлагъа мебель эм кёрюм-
дюлю пособие бла болушлукъ этерибизни 
тилейди. Ары дери уа мен эски парталаны 
алышындыргъа деп,  30 жангы парта алып 
тура эдим да, алагъа да шкаф бла класс 
къанганы къошуп, Тёбен Чегемни школуна 
жибердим.

Республиканы оноучуларыны тилеклери 
бла  уа битеу  колхозла, совхозла жангыдан 
къуралгъан малкъар мюлклеге малла, 
техника, улоу бла болушхандыла. Алай бла 
Малкъар аягъы юсюне бола, ёсе, айный, 
жангыра баргъанды.

1994 жылда 8-чи мартда Нальчикде  
малкъар халкъ туугъан жеринден 

зор бла кёчюрюлгенини 50-жыллыгъына 
аталып митингле, жыйылыула болгъан-
дыла.  Алада чыгъып сёлешгенле халкъ 
сынагъан къыйынлыкъны юсюнден айта 
туруп кёз жашларын тыялмай эдиле. Ол 
заманда мен Ветеранланы республика со-
ветини председателини орунбасары болуп 
ишлей эдим да, манга сёз бергенлеринде, 
мен аллай уллу зарауатлыкъны унутургъа 
къолдан келмезлигин айтдым. Алай къуру 
жиляп турургъа уа керек болмаз, дедим. 

Не къыйын болгъан эсе да, кёбюбюз, 
сау къутулуп, миллетлигибизни, культу-
рабызны, адетлерибизни, тёрелерибизни 
сакълаялдыкъ деп къууаныргъа керекди, 
Малкъар халкъны жангырыууну кюнюн 
белгилеу уллу къууанчды дегенимде, 
жыйылгъанла къарс  урдула. Андан сора  
кёп да бармай КъМР-ни Президенти В.М. 
Коковну Указы бла республикагъа жангы 
байрам кийириледи. Алайды да, Къабарты-
Малкъар быйыл да 28-чи мартны къууанч 
халда белгилерикди. Бу жарыкъ байрамны 
кюнюнде мен жерлешлериме мамырлыкъ, 
келишиулюк тежейме.

                            Иван ПОЛИЩУК.

жюреклерин байыкъландыргъан-
лай жашайдыла. Экинчиле уа за-
манны къарыуу жетмеген, сууда 
батмагъан,отда кюймеген тин хазна 
«гёзенни» ачып, ары чакъырыргъа 
амалла излегенлей турадыла. «Эль-
брусоид» фонд ма ол экинчиледен-
ди. Ол тапхан аллай  амалланы бири 
- къарачай-малкъар жазыучулары-
бызны сайлама чыгъармаларындан 
аудиокитапла чыгъарыуду. 

Аны бу проектини биринчи эки 
китабы чыкъгъандыла. Аланы бири, 
белгили жазыучу, Къабарты-Мал-
къар Республиканы халкъ назмучу  
Отарланы Керимге аталып, сюргюн-
ню 70 -жыллыгъына чыгъарылгъан-
ды. «Зурнукла къайтырла» деген 
аудиокитапха фахмулу жазыучуну 
кёчгюнчюлюкге аталгъан назмула-
ры киредиле. Алада Уллу Ата журт 
урушдан сакъат болуп къайтхан 
поэт, кёчгюнчюлюкню азабын да 
толу сынап, халкъны жюрек жарсы-
уларын  терен суратлайды. «Мудах 
назмуларым,жара таплача, шагъат-
лыкъгъа къалгъандыла заманнга», 
- деген сёзлери бла ачылады китап.

Закий поэтни назмуларын Соза-
йланы Илияс окъуйду. Къабарты-
Малкъар Республиканы культура-
сыны сыйлы къуллукъчусуну  ариу 
ауазы, сезимли окъууу, Отар улуну 
мудах назмуларын жюрегинги тёрю-
не ётдюредиле.

«Къарачай-малкъар нарт жырла 
бла таурухла»-«Эльбрусоид» фонд-
ну  экинчи аудиокитабыды. Анга 
нартланы жаратылгъанларындан 
башлап аланы жерден къалай кет-
генлерине дери хапарлагъан нарт 
таурухла киргендиле. Анга тынгы-
лагъан Ёрюзмек бла Сатанай, Сосу-
рукъ, Дебет, Алауган, Къарашауай 
нартланы юслеринден таурухланы, 
кичи нартланы юслеринден жыр-
ланы бла таурухланы эшитирикди.

Аудиокитапны ол халда жараш-
дырып хазырлагъан белгили алим, 
нартчы Хаджиланы Танзиляды. Тау-
рухланы уа биягъы Созайланы Или-
яс окъуйду. Эки аудиокитапны да 
режиссёру Хаджиланы Надеждады. 

Былайда «Нартла» аудиокитапны 
тышыны юсюнден энчи айтыргъа 
тийишлиди. Аны ич, тыш бетлерин 
да  белгили суратчыларыбыз А. По-
ляков, Атабийланы Х., Хабичланы 
М., Мижаланы У., Занкишиланы 
И., Акъкъызланы Я. нартланы юс-
леринден ишлеген   суратлары жа-
сайдыла. Бу кёп хапар айтхан ариу 
тышны Отарланы Керимни фонду 
этдиргенди.

Басмагъа ТЕКУЛАНЫ Хауа 
хазырлагъанды.      

1958 жылда  мен Экинчи Чегемде онунчу 
классны бошай тура эдим. Жаз башында 
бизге жюк ташыучу машиналада кёп таулу 
юйюрню келтирдиле. Сюргюнден къайтып 
келген малкъарлыланы тюрлю-тюрлю 
эллеге элте эдиле, биринчи заманлада 
алагъа бир ышыкъ тапдырыр мурат бла.  
Кёчюп келгенле арып,къыйналып тургъан-
лары кёрюнюп тура эди, алай бетлери уа 
жарып эди,къууанчларыны чеги жокъ эди. 
Къалайда да той къуралып къалгъаны 
эсимдеди, клублада уа ала бла тюбешиуле 
бола эдиле. 

 Къабарты юйюрле юйлери болмагъан 
таулуланы кеслерине жашаргъа сюйюп ал-
гъандыла. Биз анабыз бла бир гытычыкъда 
тургъаныбыз себепли кишини алыр онгубуз 
жокъ эди. Алай къоншуларыбызны уа 
тынгылы журтлары бар эди да, ала уа мал-
къарлы юйюрню кеслерине чакъыргъан 
эдиле. Аны башчысы, 1944 жылда урушдан 
бутсуз къайтып, къуру элини юсюне келген 

жигит болгъанды. Артда ол ахлуларын 
Орта Азияда тапханды. Анасы бла 
гитче сабийчиги жолда ёлгенлерин 
да билгенди. 

Ма ол киши юй бийчеси эм экинчи 
сабийчиги бла къоншуларыбызда тур-
гъанда,  онюч жылны ичинде сынагъ-
ан къыйынлыкъларыны юслеринден 
айтып башласа, кёз жашларым кел-
мей къалмай эдиле. Жылла озгъан-
дыла, мен художник болгъанма, алай 
ол киши, аны айтханлары да мени 
эсимден кетмегендиле. «Балкарская 
трагедия» деген суратым ма алай бла 
жаратылгъанды.

Андан бери кёп заман озгъанды, хар 
затны да ачыкъ айтыргъа эркинлик бе-
рилгенден бери окъуна 20 жыл болады, 
алай россейли режиссёрладан бирини да 
эсине келмегенди таулуланы эм сюргюнню 
сынагъан  кёп башха миллетлени ол бушу-
улу къадарларыны юсюнден бир сериялы 
фильм окъуна алдырыргъа. Туугъан же-
ринден къысталыуну сынагъанла къаллай 
бир керти шартны ачыкъларгъа  боллукъ 
эдиле. Жаш тёлюге ма ол керек эди. Бю-
тюнда бюгюнлюкде, фашистле жангыдан 
баш кётюрюп башлагъанда.

Неге да тёзерге боллукъду, миллетлени, 
ол санда къабартылыланы бла малкъар-
лыланы араларында къаугъа болмасын 
ансы. Бизни халкъларыбыз ёмюрледен 
бери да бир юйюрча жашап келедиле, 
къыйын кюнлеринде бир бирге билеклик 
эте, туз-гыржынны бир бирден къызгъан-
май. Аллай къыйынлыкъладан сора биз 
бир бирибизге бютюн да сакъ болургъа, 
мамырлыкъны,ырахатлыкъны кёз гинжи-
бизнича сакъларгъа керекбиз.

 Бу кюнледе малкъар халкъ Жангыры-
ууну кюнюн белгилейди. Аны ол байрам 
бла алгъышлай, сизге чегерге тюшген 
азаплыкъны энди бир заманда да сына-
магъыз, миллетигиз жашнасын, кийик 
саулукълу, насыплы болугъуз! Бизни тау-
ушлукъ республикабызда  башха миллетле 
бла бир юйюрде шуёхлукъда ёмюр-ёмюр-
леде жашайыкъ!

  Барыгъызны да къучакълайма,
            Мухадин КИШЕВ, 

Россейни художестволарыны 
академиясыны керти члени. 

Испания, 2014 жылда, 8-чи мартда.

Мамырлыкъны, жарашыулукъну, кёз гинжибизнича, сакълайыкъ

ЭСГЕРИУЛЕ



4 Интернет-версия: zaman.smikbr.ruЗ А   М  А  Н Орта кюн, 2014 жылны 27-чи марты

Урунууну жигитлери
Миллетибизни  сайлама жашлары, къызлары  урушда, урунууда болсала да,  кишиликлери, адамлыкъ-

лары,  жигерликлери, адеплери, тизгинлери бла  атларын айтдыргъандыла, жамауатыбызгъа  махтау   
келтиргендиле. Биз  бюгюнлюкде,  Халкъыбызны  жангырыууну кюнюн белгилей, аланы  хар  бирин да  

уллу  хурмет, махтау  бла  эсгеребиз. Сауларына  узакъ  ёмюр, ауушханларына жаннет  тежейбиз.

Келеметланы ШохайыпКелеметланы Шохайып Залийханланы  МихаилЗалийханланы  Михаил

Жангоразланы ИбрагимЖангоразланы Ибрагим

Моллаланы ШарафутдинМоллаланы Шарафутдин

Аттоланы СалихАттоланы СалихЧыгырланы ШамкъызЧыгырланы Шамкъыз

Уммайланы ФазикаУммайланы Фазика

Ёзденланы МариямЁзденланы Мариям

Тетууланы ШамшудинТетууланы Шамшудин

Къараучулагъа зауукълукъ Къараучулагъа зауукълукъ 
берген актёрлаберген актёрла

Сёзсюз, къайсы труппа да хар тюрлю тёлюсю бла байды, таматалагъа, жаш 
актёрлагъа да къарагъан болмагъанча сейирди. Насыпха, бусагъатда Къулийла-
ны Къайсын атлы Малкъар къырал драма театр бу жаны бла къыйналмайды. Аны 
хар оюнуна да тири къатышып тургъанла уа Москвада окъуп къайтхан тёртюнчю 
къауумду. Аны санында эдиле Бичиланы Хажи – Дауут бла Бачиланы Александр. 
Биз аланы хунерлери ёсе баргъанына дайым да шагъат болгъанлай турабыз.

Къараучу аланы арт за-
манда салыннган Н. 

Гогольну «Ревизорунда» бла 
К. Гольдонини «Къонакъ юйню 
бийчеси» деген комедиясында 
кёргенди. Бу статьяда аланы 
ол эки спектакльде рольла-
рыны юсюнден айтыргъа из-
лейме.

Хажи – Дауут (анга тенгле-

Солдан онгнга: Бачиланы  Александр бла Бичиланы Хажи-
Дауут «Къонакъ юйню бийчеси» деген оюнда.

Солдан онгнга: Бегийланы Зауур, Бачиланы Александр эм 
Бичиланы Хажи-Дауут «Ревизор» деген оюнда.

ри Хажи деп къоядыла) бла 
Александр студент жылла-
рында окъуна кёргюзтгендиле 
комедиягъа хунерлерин. В. 
Тепляков салгъан «Бизни элде 
къаугъала» деген  оюнда ар-
тыкъ да ачыкъланнган эди ол. 

Андан бери жыйырмадан 
артыкъ жыл озгъанды, жашла 
да, алгъынча, субай, женгил  
тюйюлдюле. Алай  бу жанрда 
кеслерин сынаргъа, жангы 
амалланы излерге да угъай 
демейдиле. Бирле чам оюнну 
тынчха санайдыла, аны не 
къыйынлыгъы барды деп. Ак-
тёрла уа бары да бир аууздан 
айтадыла къараучуну кюлдю-
рюр, ол кеси да  сюйюп ойнар 
ючюн,  фахмудан сора, ишин 
иги  билип, андан эрикмезге 
да керекди. 

«Къонакъ юйню бийче-
синде» Хажи графны, 

Саша маркизни сыфатларын 
къурагъандыла. Мында чыкъ-
гъандыла сахнагъа биринчи 
кере ала дуэт болуп. Экисине 
да энчи – энчи къарагъан  
болмагъанча сейирди, бирге 
болсала уа, аланы тенглеш-
дирирге онг табабыз. Бай-
лыгъын тас этип, жарлыгъа 
айланнган маркиз кесини  ол 
кемчилигин билдирмез ючюн, 
амалла къурайды. Аны, кёп 
сёлешмей, кесин бир уллу 

адамча тутханы алгъадан анга 
хурмет этдиреди. Алай аны 
сыннган, жарты шпага кесеги 
уа, сёзсюз,аны  артыкъ киши-
лиги болмагъанын, кавалерни 
хайырындан ауузланыргъа, 
тиширыулагъа саугъа этерге 
кюрешгени уа жарлылыгъын 
ачыкълап къоядыла. Актёр ол 
болумну алгъа салмайды, аны 

юсюнден къычырмайды, бю-
тюн ууакъ – ууакъ кёргюзтсем, 
иги болур дегенча къурайды  
жигитини сыфатын. 

Аны уллу сёлешмегенинде, 
гузабаны сюймегенинде 

акъсюеклени ахшы ышан-
лары бар эселе да, маркиз, 
ау атып, ала бла башхала-
ны кёзлерин жапханчады. 
Александр  алайлыгъын толу, 
сюйдюмлю кёргюзтгенди. 
Аны бу ишин озгъан жылны 
ахырында Нальчикде барды-
рылгъан «Южная сцена» атлы 
театр фестивальда жюри, 
энчи белгилеп, анга «Экинчи 
планда эм иги эр киши роль» 
деген номинацияны бергени 
да бошдан тюйюл эди.

Хажи сахнада Александрдан 
башхады: базыгъыракъ, гу-
забаракъ, тауушу да уллу. 
Къысха айтханда, биринчиде 
болмагъан къылыкъла анга 
кёчгенчадыла. Бичи улуну гра-
фы къызгъанч тюйюлдю, алай 
аны хар этгенин, хар саугъа 
бергенин бары да билирге 
керекдиле. 

Ол маркизни къорууларгъа 
кесин аямайды, тиширыула 
бла булжургъа да угъай де-
мейди: кесин чынтты графча 

жюрютюрге кюрешеди. Алай 
анга «акъсюек къан» жетме-
генчады. Аны жигитини не кёп 
ахчасы болуп, ол жангыдан 
тууса да, атыны даражасына 
жетмегенчады. Ол болумду 
къараучуда кюлкюню туудур-
гъан, анга къарай, жашауда 
аллай «графла» кёз аллыбыз-
гъа да аны ючюн келедиле.

Актёрла бу усталыкъларын, 
энчиликлерин «Ревизор-

да» андан да ары бардыргъан-
дыла. Ала биринчи суратда, 
городничийден сюйюнчю ала-
быз деп, эшикден бир бирге 
ал бермей, сыгъынып кирирге 
кюрешгенлери олсагъат ала-
ны оюнда халлерин ачыкълап 
къояды. Андан ары Бачиланы 
Александр (Добчинский) бла 
Бичиланы Хажи - Дауут (Боб-
чинский), бояуланы  бир би-
рини юсюне сала, оюнларын 
андан да жарыкъ, андан да 
элпек этип, аламат сыфатла 
къурайдыла.

Режиссёр Атмырзаланы 
Магомет а аланы тыш  

кёрюмдюлерин да ушатхан-
ды бирге. Экиси да уллу бы-
дырлыла (Хажи бир кесек ол 
жаны бла озады Сашаны), 
хазна къалмай бир тюрсюн-
лю кийимлиле (Сашаны буч-
хакълары аз къысхадыла), 
сёзню жюрютюрге сюйгенле, 
намысларына къайгъырмай, 
къуллукъ алыр ючюн, неден 
да артха тура билмегенле, 
артыкъ ыйлыкъмай, ойнай – 
ойнай, не да этип, жигитлери 
муратларына жетериклерин 
ачыкълагъандыла. 

Къараучуланы бир талай-
ындан эшитгенме а лагъа 
къарындашла кибик эдиле 
дегенлерин. Сахнада ол шарт 
бютюнда хычыуунду. Былайда 
режиссёр да этгенди кесини 
къошумчулугъун. Алай алгъа 
Бачи улу ролю бла къалай иш-
легенини юсюнден  айтыргъа 
сюеме.

-Башха театрлада Бобчин-
скийни сыфатын къалай 

тюрлю къурагъанларын билир 
ючюн, Интернетде кёп изле-
генме, -дейди Хажи. - Кесими 
жигитими, аланы къайтармай, 
къураргъа керек эдим. Сора 
башымы жюлюп, сакъал са-
лыргъа дейме. Ишге башымы  
къымыжа этип барама да, ре-
жиссёргъа муратымы айтама. 

Былайда Могомет аланы 
сыфатларына келишген бир 
шартха эс бурады. Хажи репе-
тициягъа чыгыр болуп келге-
нинде, Атмырза улу Сашагъа 
сен да аныча къыркъдыр 
чачынгы, дейди. Ол, кёп ти-
летмей, алай керек эсе, этер-
ме, дейди да, ол да нёгерича 
болады. 

-Башха актёр жюлюмей-
ме деп тирелирге да 

боллукъ эди, алай ол а угъай. 
Мени оюмума кёре, ала кесле-
ри да сезмейдиле бир бирле-
рин къалай толтургъанларын. 
Александр тынч эсе, Хажи уа 
экспрессиядан толуду. Бирге 
бир адамча боладыла. Аланы 
ол энчиликлерин «Трактир-
щицада» кёрген эдим да, 
андан хайырланнганма аны 
бла «Ревизорда» да. Ол эки 
рольну бир актёр ойнаса эди 
деген оюмум да бар эди, аны 
бла кюреширге тюшсе, асыры 
тереннге кирирме деген акъыл 
тыйгъанды, - дейди режиссёр. 

Театрны сюйгенле биле-
диле Добчинскийни бла 

Бобчинскийни рольлары ууакъ 
затчыкъладан къуралгъан-
ларын. Сёз ючюн, экиси да 
городничийни кёкюрегинде 
майдалын сыйпагъан суратны 
эсге келтирейик. Александр 
анга жууугъуракъ сюелгени 
себепли, хуржунундан къол 
жаулугъун чыгъарып, ышып 
тебирейди. Аны кёрген Хажи 
да, андан артда къалмай, 
сыйпаргъа тартынады. Доб-
чинский Бобчинскийни, ол 
этгенин жаратмай, къолун 

кетерирге излейди. Алай ол да 
анга хорлатыргъа деп турмай-
ды. Аны оюннга, аланы жигит-
лерине да аламат келишгенин 
кёрюп, актёрла, режиссёр да 
ол болумну спектакльге кий-
иргендиле. Неда аланы Хле-
стаковха улутха берген сцена-
лары. Хуржунунда болгъанны 
чыгъарып, Бобчинский анга 
узатады, Добчинский а хуржу-
нум къуруду деп, энчи тилегин 
айтыргъа тебирегенинде уа, 
ахча табылып къалады. 

Хажини дагъыда кеси тап-
хан бир ышанын келтирир-

ге сюеме. Аны Бобчинскийи 
асыры гузабачыдан жеринде 
туралмагъанчады, бир кесек 
ёрге-ёрге секиргенлей. Ре-
петицияланы биринде актёр, 
сахнагъа чыгъа келип, аякъ 
бурунларында тепсегенча 
этеди. Аны кёрген Юсюпланы 
Хамит а: «Тутдунг! Чабакъны 
ыргъакъгъа тутдунг!»- дейди. 
Алай бла аз-аздан туугъанды-
ла бу эки роль да.

Быллай болумла, къарау-
чугъа уллу зауукълукъ бер-
генден сора да, актёрланы 
хунерлерин ачып, жигитлери-
ни къужур къылыкъларын да 
кёргюзтедиле. Залдагъыла 
алагъа кюлгенликге: «Адам 
улу нечик тюрленмейди», 
-дейдиле. Аллай сёзле ючюн 
салынадыла комедияла.

Мен Бичиланы Хажи – Дау-
утну бла Бачиланы Алек-

сандрны белгили орус актёрла 
Александр Ширвиндт эм Ми-
хаил Державин бла тенглеш-
дирирге сюеме. Аланы тем-
пераментлери башхаракъды, 
биринчисини чамы къапхан да 
этеди. Алай экиси да бир адам-
ча ойнагъанлары, бир бирин 
толтургъанлары уа хакъды. 

Сейирди, малкъарлы актёр-
ланы уа тукъумлары да ушай-
дыла бирге. Сёзсюз, жашланы 
бир курсда окъугъанлары, бир 
школлары болгъаны  да себе-
плик этеди бир бирин ангылар-
гъа. Алай былайда адамлыкъ, 
профессионал шарт да уллу 
жерни алады. Ол мени озуп 
кетеди деп къоркъмай, бютюн 
бир бирине онг тапдыргъанла-
ры, бир тилде сёлешгенлериди 
бизни алагъа къууандыргъан, 
жангы сыфатла сакълатхан да.

САРАККУЛАНЫ Асият.
Суратланы автор алгъанды.

27-чи март - Театрны битеудуния кюнюдю

Жюрекле уллу къууанч, насып
Тюзлюк келип, халкъыбызгъа Кавказгъа къайтыргъа эркинлик берилген на-

сыпны поэтлерибиз кеслерини назмуларында шарт кёргюзтгендиле. 
Ата журтлары бла жангыдан тюбешген таулуланы мардасыз къууанчларын 

терен ачыкълагъандыла. Туугъан жерлерине къайтханлары, 
башха миллетле бла тенг болуп жашау къурагъанлары ючюн, тюзлюкге 

баш ура, алгъышла этгендиле. Бюгюн аллай назмуланы бир къаууму бла 
шагъырей этебиз окъуучуларыбызны.

Бюгюн биз 
болдукъ азат

Ётдюле онеки жылым,
Къайгъылы жолугъа тангнга. 
Сууукъ къыш кюн, сен не жылы 
Хапарны келтирдинг манга!

Къайгъылы заманла озуп,
Къутулуп кюйсюз жылладан,
О, бюгюн биз болдукъ азат!
Мен къууаннгандан жилядым.

Жйлямайын сёз айтыргъа 
Бек къыйынды бюгюн бизге:
Оноу болду къайтыргъа 
Кёп термилген жерибизге.

Аталарыбыз къабырда 
Жатхан сыйлы жерибизге!
Къадар ёлюмден къоруду, 
Кирирча биз юйюбюзге.

Насыплы болуп, къарадым 
Бy къыш кёкде чыкъгъан кюннге, 
Кёп кюнледе кюе бардым,
Жаным къурманды бюгюннге! -

Халкъыбыз энтта къошулду 
Къыралны бар халкъларына! 
Айранын ичер къошунда,
Чыгъар жашил сыртларына.

Энтта тауда ожакъладан 
Эрттенликде тютюн чыгъар, 
Жашил сыртлада, чатлада 
Таулу къойчу энтта жырлар!

Эшитилир ана тилибиз 
Малкъарда бла Бахсанда,
Ичербиз сууубузну биз 
Энтта таула арасында.

Къартларыбыз ныгъышлада 
Энтта да тынч олтурурла,
Жашларыбыз ауушладан 
Энтта, алгъынча, ауарла.

Таулу газетле барырла 
Тау эллеге къар кюнледе,
Энтта Кязимни окъурла 
Сабийлерибиз элледе.

Ол эди да термилгеним 
Къыйын жылланы ичинде,
Андан уллу уа жюрегим 
Насып излемез бир кюнде.

Байлыкъ да, махтау да манга 
Недиле? О, жаланда сен, 
Халкъым, тенг болуп 
                                 халкълагъа, 
Жаша жерингде сау-эсен!

Олду бизге уллу насып,

Ахыр мекям
О сен, ана гыржыныны татыуу,
Мени къууанчлы тангымы атыуу, 
Дайым ахшы муратым, жюрек 
                                             жырым 
Болуп келгенсе манга, туугъан 
                                              жерим!

Сабийни анасындан айыргъанча, 
Факъыраны къапчыгъын 
                                  сыйыргъанча, 
Мени сенден айырдыла 
                                        кюйсюзле,
Сени сыйыртып, айландым 
                                          юйсюзлей.

Насып жулдузум батхан сундум 
                                                  анда, 
Жол кёрмеген кюнюм да болду 
                                                   алда.
Алай дагъыда тюзлюкню 
                                          хорларын 
Кёре эдим, тергей келсем 
                                           халланы.

Ач кюнде да тёздюм, халкъны 
                                              бирича,
Не къар кече улумадым бёрюча.
Тюзлюк санга къайтарырын 
                                       сакъладым, 
Ахшы тюшлерим жапсара, 
                                     жукъладым.

Тюшлерим а алдамадыла мени, - 
Жесирликден келгенча, 
                               къайтдым бери, 
Бу бийик тауларынгы ышыгъына,
Анамы къоюнунача ашыгъыуда.

Энтта душманла тутсала 
                                        тузакъгъа, 
Жесирге алып, элтселе узакъгъа,
Манга ёлюп къалыргъа тюшсе 
                                                  анда, 
Къызыу жюрегим къайтып келир 
                                                 санга.

Ол, жаралы къанатлы уясына 
Жан атханча, ашыгъыр, 
                                     дуниясында 
Сенсиз насып кёрмегенин 
                                          айтыргъа, 
Топурагъынг жапсарырча ахырда.

Танг жолум
Жол мени чыгъарды танг аллына. 
Умутча, жарыйды кёкню этеги.
Мен бюгюн къама да тартмам 
                                        къанлыма, 

Къулийланы Къайсын
Бизге жокъ андан иги зат - 
Жоюлмай, палахла басып, 
Халкъыбыз энтта да азат!

Жангыдан туудукъ дуниягъа,
Сау къалып, бу кюнню кёрдюм!
Аны ючюн мен къадаргъа 
Минг кере да махтау бердим.

О, Малкъарым, жерим, жаным! 
Къаллай палахдан къутулдунг!.. 
Жулдузунг турур деп жанып, 
Ненча жылны сакълап турдунг!

Санга кёп къууанч тёрелеп,
Тилек эшигин ачарма:
«Халкъым, азатлайын къал!» 
                                          - деп,
 Къабырдан да къычырырма!

Таш алынды жюрегимден,
Жокъ бюгюнден уллу саугъа! 
Халкъым, жашарса жерингде. 
Жаным къурман болсун санга!

Анда да ишлединг къаты,
Айып этилмеди санга.
Энди жангы тангынг атды, 
Жашау акъ сыбызгъы согъа.

Халкъым, чыдадынг, 
                                жашадынг, 
Келгенде да къыйын сагъат,
Сен тауларынга ушадынг. 
Жеринг энтта жерди санга!..

1957, февраль, Переделкино.

Жангы кюн келди
Жангы кюн келди, тауланы 
Къарларын да алтын этип,
Элпеклиги жауунланы 
Биченликлени кёгертип.

О, жангы кюн! Челеклени 
Жылы сютден сен толтурдунг,
Къартланы, сабийчиклени 
Жарыкъ арбазлада олтуртдунг.

Жангы школла ачылып,
Сабийле барырла ары,
Кюнюбюз жангыдан чыгъып, 
Жылытды юйлени барын.

Юйледе жангы от жанды,
Сен аны бек иги эсле,
Халкъынг жеринде жангыдан, 
Жоялмадыла башкесле!..

Бюгюннгю кюннге термиле, 
Жоюлуп къалды жоюлгъан.
Кёп затны къыйматын биле, 
Халкъынг чыкъды жангы 
                                       жолгъа.

Бу кюннге жеталмай къалгъан 
Жарлылагъа - жарсыуубуз! 
Берилдиле таулу халкъгъа 
Энтта жерибиз, сууубуз!

Шукур болсун! Бюгюннте сау 
Жетгеним - уллу насыбым!
Не тазады Чегемде суу,
Жаннет - чинар ауанасы!

Быйыл биринчи битерик 
Алма терекге кюн тийди, 
Чыммакъ чакъды балли терек, 
Жер жангы кийимин кийди.

Жашауубуз болду жангы - 
Биз жерибизге къайтдыкъ! 

Тауда жангы, чыракъ жанып,
Термилген тангыбыз атды!

О, жерибиз нечик чакъды! - 
Къарачы сыртха, талагъа.
Жангы кюнюбюзге чыкъдым,
Энтта къарайма таулагъа!

Кёреме жерими бетин,
Манга жокъ андан сыйлы зат. 
Жарлы халкъым, энтта 
                                           жетдинг 
Бу кюннге! Жолларынг узакъ...

Энди ёлсем да,  бир инсан 
Ёлгеннге да санамасын - 
Жангыдан боллукъ кибик сау, 
Къаяларым болурла сын!..

Энтта бизниди юйюбюз,
Бюгюн ким насыплы бизден? 
Жерибизде жашарбыз биз, 
Ёлюрбюз биз жерибизде!..

Умутубузну этмей тас,
Къайтханбыз ызыбызгъа.
О, къалай ариуду бу жаз!
Бу биринчи жазыбызгъа -

Ыспасыбыз, алгъышыбыз!
Биринчи урлукъ атылды 
Жерге. Сууубуз, ташыбыз 
Энтта бизни болуп къалды!..

1957 Чегем

Алгъыш
Энди бир заманда да 
                                  юйюбюзде 
От жукъланмасын, кюлю 
                                  сууумасын!
Биз сынагъан палах энди 
                                   бир кюнде
Юйюбюзню эшигин да 
                                   тапмасын!

Къууанч бизге келе туруп, 
                                     аллында 
Къар юзюлмесин, къая 
                                 оюлмасын, 
Душманлагъа бизден къаты 
                                      дунияда, 
Ахлусуна бизден халал 
                                  болмасын!

Бизни бирлигибиз алай тап 
                                        болсун, 
Гыржын этгенде суу бла 
                                     ун кибик. 
Кёлсюзлюк арбазгъа кирирге 
                                  къоркъсун, 
Ёмюрде да кетмей  турсун 
                                     кишилик!

Жилян ичлери бла ёталмазча,
Алай бек битсинле 
                           сабанларыбыз,
Артда нарт сёзлеринде 
                                 айтылырча, 
Кишиле болсунла 
                            адамларыбыз!

Энди кёрлюк къыйыны 
                              халкъыбызны 
Къонакъларына къыйналгъаны 
                                        болсун!
Тургъанлары кибик 
                             тауларыбызны, 
Азатлыгъыбыз ёмюрде да 
                                       турсун!..

1957

Тюбесе да... Кьууанчымы жокъ 
                                                  чеги.

Хорлам байрамы жюрекледе 
                                               дертни 
Эритгенди, балхам салгъанча 
                                              берчге. 
Эрни эрлиги бар къадарда керти,
Хурмет тёреди, берилмейин 
                                                борчха.

Кюн тейри къылыч тартханды 
                                             жолума, 
Къууанчымы жер да, кёк да 
                                           кёрдюле. 
Къадар алдамады мени, жалыма 
Туугъан жерими жылыуун 
                                           бердиле.

Кёкюрегими ол жылытса, боран,
Сууукъ да душманлача 
                                     жанысынла! 
Жыгъалмазла!.. Мен ышыкъ из-
лей бармам, 
Терсликчиле ачыудан 
                                   жарылсынла!

Жашлыгъымча, келеди танг 
                                        къууанчлы, 
Чынгылла ётюп, ауушла да аууп. 
Унутмагъанбыз, эсдедиле 
                                       къоранчла, 
Бушуулары, къоргъашин жюклей, 
                                                   ауур.

Жолда уа тюшюмча тюбеди атлы,
Къутулуп келе терслик 
                                   дауларындан.
Танг аязы, бешик жырынлай, 
                                                 татлы.
Жолум элтеди туугъан 
                                      тауларыма.

Малкъарыбыз 
Малкъар болду

Огъурлу жыл, 
Насыплы жыл, 
Къууанчлы жыл -  
Халкъыбызгъа, 
Малкъар алгъа 
Атлагъан жыл. 
Мен туугъанлы 
Жашауумда 
Быллай онг жыл 
Болмагъанды.
Ашлауумда 
Таулу гыржын 
Аллай татлы, 
Аллаи жылыу
Алмагъанды. 
Муратыбыз 
Бир заманда 
Бу жылдача 
Толмагъанды. 
Кёп къыйналып, 
Кёп инжилип 
Тургъанбыз, 
Узакълада,
Тузакълада 
Жашай бара,
Кёп  палахдан
Къутулгъанбыз,
Зумакъулну
Хорлагъанбыз
Къыйынлыкъдан
Къутулгъанбыз!

Халкъла ичинде
Бет жарыкълы 
Болалгъанбыз,
Ёлгенибиз
Сау болгъанча,
Къууаннганбыз!
Аллах бизге
Жан  аурутду,-
Тюзлюгюбюз
Жарып тууду.
Жерибизге 
Къайтдыкъ да,
 Жюрегибиз
Тынч  солуду,
Шукур Аллах,
Малкъарыбыз
Жап-жангыдан
Малкъар болду!

Отарланы Керим

Макытланы Сафар

сезген чакъда туугъан тизгинле

Таулагъа сау 
къайтхан таулу

Тансыкълыкъ оту жюрегин 
Тенг этип кюйген сабаннга, 
Келди къум къатыш желледе 
Бети, къашлары саргъалгъан.

Дуния жолларын къыдыра,
таягъы къысхаргъан таулу 
элине келди, къадаргъа, 
заманнга да эте табу.

Къушлу таулагъа къарады,
тенгизден кенг бола кёлю, 
къаш керди, агъач къадаулу 
юйюне кирликча келин.

Алай тынчайды жюреги, 
атха миннген кибик жолда, 
жашауну алтын жюгенин 
ычхындырмазлыкъча къолдан.

Шукур этди Жерге, Кёкге, 
кюл элетмегенча кемлик, 
бу файгъамбарла да кетген 
дунияда сау къаллыкъ кибик.

Ийнанды ичер суууну 
таркъаймайын туруруна, 
урмай къартлыкъны сууугъу
белине не тобугъуна.

Ышарды, энтта кюч берлик 
жарыкъ шауданын жутмай 
Жер, 
жашау терегини бийик 
бутакъларын ууатмай жел.

Эски юйюн кёрдю кёзю, 
къайтып дуния кенглеринден, - 
алай къууаннганды Кязим, 
Меккадан сау келгенинде.

Кязимгеча, анга узакъ 
тюзде жолукъмады ёлюм; 
келди, жауа къарла, бузла, 
эшите жерини ёнюн.

Къаратон кишиге улан 
туугъан кибик, ол биягъы 
къууанчлы болду, жел, туман
 жокъ, кюн таянып къаягъа.

Ол олтурады, жастыкъдан 
жумушакъ кёрюнюп къая, 
ауруп, арып да жарсытхан 

санларын тынчайма къоя.

Къарамы къарла агъартхан 
таула бла эте ушакъ, 
солуйду, оюн арытхан, 
къайгъысыз жашчыкъгъа ушап.

Жерибизни 
къууанчы

Сейир жомакъла келгенлей,
Сыйлы къонакъла келгенлей, -
Уллу къууанч келди бизге,
Нюрюн жая бетибизге.

Таулу жашла чыкъгъандыла 
                                  «асланбийге». 
Тойгъа къууанабыз ала бла 
бирге. 
Кёзюбюзден,
Кёлюбюзден 
Кетгенди чарс.
Къарс, жашла, къарс!
Къарс, хайда, къарс!
Бюгюн хар кимни да жолу -
Оюндан, кюлкюден толу.
Жылыды октябрь кюню,
Ариуду жырчыны ёню.

Дауурбасчы дауурбасын 
                              терк-терк къагъа,
Субай къызла барадыла 
                                    «тепенагъа».
Къайгъы, жарсыу,
Бушуу, ачыу -
Бары да тас.
Къарс, жашла, къарс!
Къарс, хайда, къарс!

Эрттеги жырла айтыла,
Сырыйнала да тартыла,
Не жарыкъды байрамыбыз!
Не ариуду байрагъыбыз!

Тепсейбиз, ёлгенлерибиз cay 
                                       болгъанча, 
Халкъыбызны сюймегенле шау 
                                       болгъанча. 
Хошду дуния,
Шошду дуния, -
Той арытмаз.
Къарс, жашла, къарс!
Къарс, хайда, къарс!

Кёгюрчюнле учхан кёкле,
Бу кюз шошайтхан терекле,
Таула, ташла да - къууатлы!
Къартла, жашла да - къууатлы!

Энди жангы той башласын 
                                Алтын Хардар.
Бирден айтабыз: жашасын 
                                Алтын Хардар!
Апсатыны,
Озайны да
Кёрюр Кавказ.
Къарс, жашла, къарс!
Къарс, хайда къарс!

Мени 
Малкъарым

Тюш

Сен къарамазса, дедиле, 
Бу дунияда Малкъаргъа, -
Кёзлеримден тёгюлдюле 
Къан тамычыла акъ къаргъа.

Сёз бермебиз, дейдиле манга, 
Малкъарынгы махтаргъа, 
Тилим тутулду да анда, 
Жыгъылдым мен акъ къаргъа.

Къара жабыуча, акъ къаргъа 
Къара  чачым жайылды,
Ол жайылды кёз акълагъа,
 Акъ тылпыуум тыйылды.

Дуния болду къап-къара. 
Жангыз акъ къар агъарды, 
Къар агъара, ол бозара,
Къар къап-къара къаралды.

Керти сунуп, къычырдым да, 
Малкъар, сенде уяндым. 

Ёшюнюнге къысылдым да, 
Сабий кибик, къууандым.

Сени кёрмей жилягъанда, 
Ташланы да жилятдым.
Сени кёрюп, жырладым да,
Ташланы да жырлатдым.

Малкъар, сени тауларынгда
Сюелсем да, сен болуп, 
Мени санга сюймеклигим 
Турур тауда, жыр болуп.

Жырлы болсун 
таулу байрам

Бюгюннгю кюн  манга  жангы
Кёрюннгенди, балхам танглы.

Кёл этдире келди алай,

Хар таулугъа  жете, жарай…

-Кюн тийдирсин жюреклеге,
Къууат берсин  тилеклеге,

Жырлы  болсун таулу  байрам,
(Юсюнде уа-таулу  байракъ).

Жангырсынла таулу элле,
Жокъ болсунла уулу желле,

Кёчгюнчюлюк жарасына 
Бу  байрамла  жарасынла!

Айран кибик,  байрам  болсун,
Сюймеген а - хайран болсун!-

Дегенни айтып, чыкъдым жол-
гъа,
Мен кесим  да  байрам болгъа…

Сора  манга  бир кесекден
Ауаз келди  сыйлы кёкден.

Мокъаланы МагометЗумакъулланы Танзиля

Созайланы Ахмат

Бёлляу айт 
бешиклеге

Миллетиме байрам кюн деп 
                                          аталгъан, 
Байрам кюнню байрам этсин 
                                           аталгъан. 
Жаннган отдан жан сакълагъан 
                                        миллетим, 
Шукур болсун, бу кюннге да 
                                          жеталгъан.

Шукур болсун, бюгюн тийген 
                                          кюннге да, 
Шукур болсун, оту жаннган 
                                            юйге да. 

Токумаланы Рая

Бу байрамны билмей эсенг 
                                           тарыхын, 
Тынгылачы, ынна айтхан 
                                         кюйге да.

Жилямачы, быллай кюнде, 
                           къарт анам, 
Жилямачы, кёз жашларынг да 
                                                тамам. 
Андан  эсе бёлляу айт беши-
клеге, 
Келмесин деп, бизге келген сур 
                                               заман.

Жилямай да, жырламай да 
                                        болмайды, 
Къадар бизден не сормайды.
Аман тюшню игиликге тёреле. 
Хар бир тилек биз сюйгенча 
                                        толмайды.

Миллет кючю къолгъа таякъ 
                                       алдыргъан, 
Таякъ кючю жолну табып 
                                      бардыргъан, 
Къарангыда къаран къалгъан 
                                       миллетим, 
Къармай кетип, жау 
         чыракъчыкъ  жандыргъан.

Миллетиме ол чыракъчыкъ 
                                       жанды эсе, 
Ата журтда юй мурдорла салды 

От жагъа 
тютюню

Таулада бек къаргъыш этген:
 «Тютюнюнг къурусун», - де-
генди,
 Аны ачылыгъын, ант жетген,
Ах, къалай ахшы билгенди!

Тыпырым сууумасын ансы, 
Ожакъда тютюнюм къуруп, 
Тылпыуум тохтап да къалсын, 
Санларым да битеу суууп!

Мен салалмасам да отун,
Турса да мени жылытмай, 
Къурумасын ожакъ тютюн, 
Турсун тыпырны сууутмай!

Топуракъ болуп къалайым, 
Балчыкъ болуп жагъылайым, - 
Жарсымам, туудукъ жылынса, 
Тыпырда кюл да болайым,
Ол тау сёзню эшитип турса, 
Тыпырым сууумай турса, 
Тютюнюм къурумай турса.

1962

Ол а: -Кязим, Къайсын, - деди, -
Хар танг алгъыш айтсын, - 
деди. -

Шахмырза да, Берт да,-деди.-
Хар жазыучу-бетди,-деди.

Керим, - деди, - Залий, - деди, -
Была бары Закий, - деди…

- Биреуге бу  алты  сёздю,
Манга уа  бу алтын сёздю,

Манга уа  ма - алты  тауду,
Хар бири да - саппа - сауду,

Мени къалам къарындашла-
рым, 
Халкъны ёлюмсюз эр жашла-
ры, -

Дедим, байрам кюнде  атлай,
Алгъышланы  барын къатлай…

                                                    эсе. 
Беш жашындан бири къалгъан 
                                        къарт ынна
«Орайда» деп, бюгюн келин
                                       алды эсе.

Шукур болсун, жел жауунну 
                                          къууду эсе, 
Жангырыу кюн кёз жашланы 
                                          жууду эсе. 
Суууп къалгъан от жагъала 
                                           жылынып, 
Таулу юйде таулу жашчыкъ
                                     тууду эсе.

АХМАТЛАНЫ Зейтун, РФ-ни сыйлы 
артисти.

Битеу жашауун театр бла байлам-
лы этип, аны сахнасында ол бизни 
драматургланы пьесаларында, орус,  
битеудуния классикада да унутулмаз-
лыкъ сыфатла къойгъанды. Актёрну 
жашауда интеллигентлиги сахнада да 
кёрюнмей къалмагъанды. Зейтунну 
ариулугъуна, сахнагъа аламат жараш-
ханына къарар ючюн, бир ненча тёлю 
жюрюгенди театргъа.

Россейни халкъ эм сыйлы артистлери
Бизни профессионал искусствобузну  бийикге кётюрген, Россейни сыйлы, халкъ артисти деген  атлагъа  жет-
ген адамларыбыз болгъаны бла дайым да ёхтемленнгенлей турабыз. Ала кеслерини унутулмазлыкъ жол-

ларын миллет хореографияда, малкъар театрда, вокал искусствода да къойгъандыла. Бу бетде  сахнаны ол 
усталарын дагъыда бир кере сагъыныргъа излейбиз.

К Ю Ч Ю К Л А Н Ы  М а г о м е т , 
РСФСР- ни халкъ артисти.

Малкъар театрны ачылыууна, 
андан ары айнырына да уллу 
къыйын салгъанладанды. Ол 
республикада театр искусствону 
тарыхында чам актёрча къал-
гъанды. Аны жарыкъ ышарыуу, 
сахнада рольларына кёчюп, анга 
къууат бергенлей, къараучуну 
кёлюн кётюргенлей тургъанды. 

Магомет драмада, комедияда, 
жомакълада да ойнагъанды, 
алай чам рольлары келтирген-
диле анга халкъны сюймеклигин. 
Бюгюн да Кючюкланы Магомет 
десек, адамланы бетлери, кёз-
лери жарыйды.

КЪУЛБАЙЛАНЫ Людмила, РФ - ни халкъ артисткасы.
Людмила бизни республикада угъай, битеу Совет Союзда окъуна консерва-

торияда халкъ жырланы жырларгъа  юйреннген биринчи жырчыды. Ол Са-
ратовдагъы бийик окъуу юйню «Концертная исполнительница песен народов 
мира» деген диплом бла бошагъанды. Экинчи курсда окъуна аны юсюнден 
«Знакомьтесь, поёт Людмила Кульбаева» деген ат бла бериу чыкъгъанды. Аны 
бир кишиге ушамагъан, ариу ёню кёп тюрлю миллетлени халкъ жырларын ай-
тыргъа келишгенди. Республикалы филармонияда ишлеген жылларында да ол, 
бир талай къыралда гастрольлада болуп, кесини сейир фахмусун кёргюзтгенден 
сора да, малкъар жырла бла да шагъырей этгенди. 

БАПЫНАЛАНЫ Зариф, РФ-ни сыйлы артисти.
Малкъар театрны фахмулу актёрларындан бириди. Ол кесини энчи хунерин 

жыр искусствода да кёргюзтгенди. Жигитлик эм чам рольланы, аскерчилени да 
бирча сейир къурайды. Аны Леонардосун «Къанлы той», Кочарын «Коммунист» 
Бахирин «Тахир бла Зухура» эм башхаланы Бапына улуну чыгъармачылыкъ 
жолунда бийик жетишимлерине санаргъа болукъду. Ол, аланы хар бирине ке-
лишген ышанланы табып, жигитлерини ич дунияларын кёргюзтюрге итиннгени 
бла айырмалыды. Зариф малкъар тилни да устасыды. 

УЛБАШЛАНЫ Мутай, РФ-ни сыйлы 
артисти.

«Сахнаны патчахы» - была Мутай-
ны юсюнден айтылгъан сёзледиле.
Сабийлей тюшгенди ол Рахайланы 
Окъуфну, жыр эм тепсеу ансамбль-
ни (артда анга «Кабардинка» дерик-
диле) къурагъан фахмулу адамны 
къолуна. Кёчгюнчюлюкге дери аны 
солисти болуп туруп, андан къайт-
хандан сора Улбаш улуну коллек-
тивге башчылыкъ этерге чакъыр-
гъандыла. 

Ол таматалыкъ этген жыллада 
жетгенди ансамбль бек  бийик 
жетишимлеге. Аны тепсеулерини 
оюулары Шима л Кавказны ба-
летмейстерлерине юлгю,  дерс 
болгъандыла. Артда «Балкария» 
фольклор – этнография къырал 
тепсеу ансамбльни къураргъа да 
уллу къыйын салгъанды Мутай.

ТАУКЕНЛАНЫ Галина, РФ-ни сыйлы 
артисткасы. 

ГИТИС-ни бошап келгенли 1969 
жылдан бери республикалы Музыка-
лы театрда солистка болуп ишлейди. 
Аны «Севастопольский вальс», «Цы-
ганский барон», «Проделки Хану-
мы», «Свадьба в Малиновке» деген 
музыка оюнлада бла оперетталада 
къурагъан, жырлагъан сыфатлары 
театрны тарыхына киргендиле. Ол, 
хар партияда, ролюнда жангы жанын-
дан ачылыргъа излегенлей, кесини 
усталыгъын ёсдюрюрге сюйгенлей 
келеди. 

Галина этген муратына жетгенди 
– республикада вокалны юсюнден 
сёз барса, аны аты уллу хурмет бла 
айтылады. Театрда алгъан сынауун 
бир талай жылдан бери устазлыкъ 
ишде жетишимли хайырланады. Аны 
сохталары биргесине Музыкалы теат-
рда жырлайдыла, къыралны белгили 
окъуу юйлеринде билим аладыла. 

БАРАЗБИЙЛАНЫ Исмайыл, РФ-ни 
сыйлы артисти.

РФ-ни сыйлы артисти Баразбийла-
ны Харунну жашы Исмайыл Къабарты 
– Малкъарны театр  искусствосунда 
энчи ыз къойгъанды. Ол 1957 - 1963 
жыллада малкъар актёр студияны 
санында Москвада Щепкин атлы учи-
лище окъугъанды. Малкъар театрны 
сахнасында «Хожада», «Ачемезде» 
баш рольланы,  «Машенька да», 
«Къушла бийикни сюедиле», «Къур-
манда, «Дайымда биргемесе» деген-
леде эм башхалада ойнагъанды. Ол 
М.Горький атлы Орус драма театргъа 
администраторлукъ, Республикалы 
гинжи театргъа, Къулийланы Къай-
сын атлы Малкъар къырал драма 
театрлагъа директорлукъ да этген-
ди. Нальчикни Культура бёлюмюню 
таматасы, «НОТР – Нальчик» теле-
видениялы каналда редактор болуп 
да ишлегенди. 

ЮСЮПЛАНЫ Хамит, РФ-ни сыйлы 
артисти.

1963 жылда Москвадагъы Щепкин 
атлы училищени бошап келгенинден 
бери Малкъар театрны сахнасында 
кёп унутулмазлыкъ сыфатла къу-
рагъанды. Аны хунери миллет дра-
матургияда, битеудуния классикалы 
пьесалада ойнаргъа да бирча аламат 
жетишеди. 

Отелло бла Эзоп эм «Тахир бла Зуху-
рада», «Ай тутулгъан кечеде» рольла-
ры анга шагъатдыла. Актёрну кючлю 
темпераментин бла ауазын, сыфатын 
толу ачыкълагъанын къараучула, спе-
циалистле да бирча белгилейдиле. 

ИЛМУЛАНЫ ДОКТОРЛАРЫ

1. АБШАЛАНЫ Тахирни жашы 
Магомет Тахирович – физика-ма-
тематика илмуланы доктору
2. АККЫЛАНЫ Исмайылны къызы 
Светлана  – тарых илмуланы доктору
3. АЛИКАЛАНЫ Солтанны жашы 
Рашит – филология илмуланы док-
тору
4. АЛИКАЛАНЫ Валентинни къы-
зы Мадина – экономика илмуланы 
доктору
5. АНАХАЛАНЫ Назирни жашы 
Кошкинбай  –  техника илмуланы 
доктору
6. АППАЙЛАНЫ Макарны жашы 
Аскер –  филология илмуланы доктору
7. АТАБИЙЛАНЫ Хакимни жашы 
Аслан –  экономика илмуланы доктору
8 .  А Т М Ы Р З А Л А Н Ы  М а ж и т н и 
жашы Махти – медицина илмуланы 
доктору
9. АТМЫРЗАЛАНЫ Фатима Ис-
хаковна –  философия илмуланы 
доктору
10. АХКЁБЕКЛАНЫ Къайтмыр-
заны къызы Нелли  – медицина 
илмуланы доктору
11. АХМАТЛАНЫ Хашимни жашы 
Ибрагим –  филология илмуланы 
доктору
12. АХМАТЛАНЫ Ахматны жашы 
Мусса – техника илмуланы доктору
13. АХКЁБЕКЛАНЫ Амишни жашы 
Анатолий - физика-математика илму-
ланы доктору
14. БАЙЧЕККУЛАНЫ Нина Ха-
руновна –  педагогика илмуланы 
доктору
15. БАШИЙЛАНЫ Къонакъбийни 
къызы Светлана – филология илму-
ланы доктору

Табийгъатда кечени кюн, къышны жай алышындыргъанча, адам-
ны жашауунда да къайгъылы заманланы къууанчлы кюнле алы-
шындырмай къоймайдыла. Аны айтханым, халкъыбыз къыйынлыкъ 
кёрген эсе да, кесини бек иги ышанларын, адет-тёрелерин сакъла-
ялгъанды.  Анга уа аны иш кёллюлюгю,билим алыргъа итиниулюгю 
болушхандыла. Алгъыннгы къырал башчылары гунч этер мурат бла 
Азияны аулакъларына чачхан халкъыбыз, туугъан жерине къайтып, 
хар жаны бла да аламат жетишимле болдура келеди. 

Аллахха шукур, миллетибизни атын битеу дуниягъа айтдыргъан 
адамларыбыз бардыла. Аланы араларында уа билимли адамлары-
быз - РАН-ны академиклери, профессорла, тюрлю-тюрлю илмула-
ны докторлары, кандидатлары энчи жерни аладыла. Аланы санап 
чыкъгъан окъуна къыйынды. Ол себепден бюгюн биз жаланда 
илмуланы докторларыны тизмесин басмалап къоябыз.

16. БЕККИЛАНЫ Юсюпню жашы 
Азрет – техника илмуланы доктору 
17. БЕККИЛАНЫ Юсюпню жашы 
Мухтар – техника илмуланы доктору 
1 8 .  Б И Т Т И Р Л А Н Ы  М у р а ш н ы 
жашы Анатолий – ветеринар ил-
муланы доктору 
19. БИТТИРЛАНЫ Шамсюдюнню 
къызы Тамара – филология илму-
ланы  доктору
20. БЁЗЮЛАНЫ Сагитни жашы 
Руслан   –  педагогика илмуланы 
доктору 
21.  БОТАШЛАНЫ Ибрагимни 
жашы Хасан – физика-математика 
илмуланы доктору
22. ГАЗАЛАНЫ Алийни жашы 
Мухтар  –   химия илмуланы доктору
23. ГЕЛЯЛАНЫ Ибрагимни къы-
зы Ариука – филология илмуланы 
доктору
24. ГЕМУЛАНЫ Нохну жашы Ис-
майыл - тарых илмуланы доктору 
25. ГЕРГЪОКЪАЛАНЫ Абушну 
жашы Жамал  – эл мюлк илмуланы 
доктору
26. ГУЗЕЛАНЫ Магометни жашы 
Жамал  –  филология илмуланы 
доктору
27. ГУРТУЛАНЫ Бертни къызы Та-
мара  – филология илмуланы доктору
28. Жаболаны Сергону къызы 
Амина – техника илмуланы доктору
29. ДОДУЛАНЫ Таубийни къы-
зы Аминат  -  филология илмуланы 
доктору
30. ЖАБОЛАНЫ Ахматны къызы 
Екатерина  –  филология илмуланы 
доктору 
31. ЖАНГОРАЗЛАНЫ Солтанны 
къызы Жансурат - экономика ил-
муланы доктору
32. ЖЕТИШЛАНЫ Абдулланы 

жашы Рашит  – медицина илмуланы 
доктору
33. ЗАЛИЙХАНЛАНЫ Чокканы 
жашы Михаил – география илму-
ланы доктору
34. ЗУМАКЪУЛЛАНЫ Мустафа-
ны жашы Борис – тарых илмуланы 
доктору 
35. КЪАЛАБЕКЛАНЫ Ибрагимни 
жашы Муталиф – ветеринар илму-
ланы доктору
36. КЕТЕНЧИЛАНЫ Бахаутдинни 
жашы Мусса – филология илмуланы 
доктору
37. КЕТЕНЧИЛАНЫ Алийни жашы 
Хасан  –  биология илмуланы доктору
38. КЪОЧКЪАРЛАНЫ Ахматны 
жашы Жамал – тарых илмуланы 
доктору
39. КЪУДАЙЛАНЫ Хажи-Мусса-
ны жашы Руслан  –  эл мюлк илму-
ланы  доктору
4 0 .  К У Р Д А Н Л А Н Ы  А б у к а н ы 
жашы Хусей – медицина илмуланы 
доктору 
41. КУРШАЛАНЫ Мухтарны къы-
зы Фатимат  – экономика илмуланы 
доктору 
42. КУЧУКЛАНЫ Муссаны жашы 
Магомет  – философия илмуланы 
доктору
43. КУЧУКЛАНЫ Абсалны жашы 
Рамазан –  экономика илмуланы 
доктору
44. КУЧУКЛАНЫ Ахметни къы-
зы Зухура  –  филология илмуланы 
доктору 
45. МАЛКЪОНДУЛАНЫ Маго-
метни жашы Азрет – философия 
илмуланы доктору
46. МАЛКЪОНДУЛАНЫ Ахматны 
жашы Юсюп  –  химия илмуланы 
доктору
47. МАЛКЪОНДУЛАНЫ Хашимни 
жашы Хамит – филология илмуланы 
доктору
48. МАЛКЪОНДУЛАНЫ Лийни 
жашы Хамит – эл мюлк илмуланы  
доктору 
49. МЫЗЫЛАНЫ Плийни жашы 
Исмайыл  –  медицина илмуланы 
доктору
50. МЫЗЫЛАНЫ Исмайылны къы-
зы Ирина  – тарых илмуланы  доктору
51. МУСТАФАЛАНЫ Земфира 
Амаевна –  экономика илмуланы 
доктору
52. МУСТАФАЛАНЫ Шабазны 
жашы Магомет – медицина илму-
ланы доктору
53. МУСУКАЛАНЫ Ибрагимни 
жашы Александр – тарых илмуланы 
доктору
54. МУСУКАЛАНЫ Хамитни жашы 
Борис  –  филология илмуланы док-
тору
55. МУСУКАЛАНЫ Абдул-Ке-
римни жашы  Борис – филология 
илмуланы доктору
56. ОТАРЛАНЫ Магометни жашы 
Исмайыл  – филология илмуланы 
доктору
57. РАХАЙЛАНЫ Исмайылны 
жашы Анатолий – искусствоведе-
ние илмуланы доктору
58.  РАХАЙЛАНЫ Магометни 
жашы  Хадис  –  экономика илму-
ланы доктору
59. САБАНЧЫЛАНЫ Алексейни 
жашы Хажи-Мурат –  тарых илму-
ланы доктору

60. СУЛТАНЛАНЫ Шарафутдинни 
жашы Энвер –  медицина илмуланы 
доктору
61.  ТАМАЛАНЫ Шакъманны 
жашы Исмайыл –  эл мюлк илмула-
ны доктору
62. ТАУКЕНЛАНЫ Тамукну жашы 
Магомет  –   медицина илмуланы 
доктору
63. ТЕКУЛАНЫ Масхутну жашы 
Мусса  – филология илмуланы док-
тору
64.  ТЕММОЛАНЫ Чуколайны 
жашы  Далхат –   медицина илму-
ланы доктору
65. ТЕММОЛАНЫ Лейля Азретов-
на –   медицина илмуланы доктору
66.  ТЕМУККУЛАНЫ Мукайны 
жашы Ибрагим –  физика-матема-
тика илмуланы доктору 
67. ТЕТУУЛАНЫ Инзрелни жашы 
Алим – тарых илмуланы  доктору
68. ТЕТУУЛАНЫ Инзрелни жашы 
Борис –   филология илмуланы доктору
69.  ТОЛГЪУРЛАНЫ Хамитни 
жашы Зейтун  –  филология илму-
ланы доктору 
70.  ТОЛГЪУРЛАНЫ Зейтунну 
жашы Тахир – филология илмуланы 
доктору 
71. УЛАКЪЛАНЫ Зейтунну жашы 
Махти –  филология илмуланы док-
тору
72. ЁЗДЕНЛАНЫ Бахатны жашы 
Юсюп –  экономика илмуланы док-
тору
73. ЁЗДЕНЛАНЫ Хажи-Муратны 
къызы Зухура –  медицина илму-
ланы доктору
74. УЯНАЛАНЫ Биязулкъаны 
жашы Борис  –   экономика илму-
ланы доктору
75. ХАСАЙЛАНЫ Фатимат Маши-
ровна –  биология илмуланы доктору  
76. ХУТУЙЛАНЫ Исхакъны жашы 
Ханафий –  тарых илмуланы доктору
77. ХУТУЙЛАНЫ Ханафийни къы-
зы Светлана –   медицина илмуланы 
доктору
78. ЦИЙКЪАНЛАНЫ Мухадинни 
жашы Магомет –  экономика илму-
ланы доктору   
79. ЧЕЧЕНЛАНЫ Ахматны жашы 
Алий  –  филология илмуланы доктору
80. ЧЕЧЕНЛАНЫ Ахматны жашы 
Ануар   –   экономика илмуланы 
доктору
81.  ЧЕЧЕНЛАНЫ Жабраилни 
жашы Хусейн –  техника илмуланы 
доктору
82. ЧОЧАЙЛАНЫ Хусейни жашы 
Алим  –  экономика илмуланы док-
тору
83. ЧУБАКЪЛАНЫ Рамазанны 
жашы Алий  –  медицина илмуланы 
доктору
84. ЭЛЬБАЙЛАНЫ Жагъафарны 
жашы Артур – медицина илмуланы 
доктору
85. ЭНЕЙЛАНЫ Магометни жашы 
Тимур –  техника илмуланы дкотору
86. ЭНЕЙЛАНЫ Хамитни жашы 
Салих  – эл мюлк илмуланы  доктору
87. ЭНЕЙЛАНЫ Лидия Адыханов-
на –  педагогика илмуланы доктору
88. ЭФЕНДИЛАНЫ Ибрагимни 
жашы Салих –  философия илму-
ланы доктору
8 9 .  Э Ф Е Н Д И Л А Н Ы  С а л и х н и 
жашы Фуад –  философия илмула-
ны доктору.

Билим жарыкъ жашауну эшеди

Залийханланы  Чокканы жашы Михаил бла Энейланы Магометни жашы Тимур.

Россейни Илмуланы академиясыны  
академиклери

ОКЪУУЛУЛАРЫБЫЗ

Итиниулюк

Искусстволаны Север-Кавказ 
институтуну  культура эмда ис-
кусствола  колледжинде жыл 
сайын  жаз башында  концерт 
къуралады. Анга мында  окъугъ-
ан жашла бла къызла къатыша-
дыла. Бу жол да алай болгъан-
ды, биринчи эм экинчи курсну 
студентлери жырлагъандыла. 
Аланы репертуарларында битеу 
дуниягъа белгили  италиялы, 
орус эмда бу жерли композитор-
ланы  операларындан юзюкле, 
жырла  да бар эдиле.

-Быллай концертледе студент-
ле фахмуларын кёргюзтгенлери 
бла къалмай, ала преподава-
тельле къалай ишлегенлерин, 
студентле уа неге юйреннген-
лерин да туура этедиле,- де-
генди КъМР-ни, КъЧР-ни эмда 
Ингушетия Республиканы сый-
лы артисткасы, культура эмда 
искусствола колледжни вокал 
бёлюмюню таматасы Ирина 
Даурова,  музыкалы ингирни 
башлай. 

Гитче  заманчыгъындан  окъ-
уна  алып къоюучу эди  ол  бир  
эшитген жырыны макъамын, 
сёзлерин да, сора, аны  унутмай, 
къайтарып айтыучу эди. Алай 
бла аны жюреги музыкагъа 
тартадан тарта баргъанды. 
Телевизорда жырлагъанлагъа  
тынгыларгъа сюйгенди, алача 
уста  болургъа  итиннгенди.

Солтанны  сахнагъа  келтир-
ген да ол талпыууду. РФ-ни 
сыйлы артисткасы, бир талай 
жылдан бери вокалдан дерсле 
берген сынаулу устаз Таукен-
ланы Галина, аны фахмусун 
кёрюп, жашха болушур  акъ-
ылда кесини классына  алып,  
усталыкъгъа, сахнада кесин 
къалай тутаргъа керек  болгъа-
нына юйретгенди.  Устазыны ах-
шылыгъын ол унутмайды. Анга 
къуруда  ыспас этгенлей турады.

Мамайланы  Фатиматны да 
барды  къыйыны жашны ху-
нерин ёсдюрюуде. Ол, аны 
концертлерине  дайым да  чакъ-
ырып, усталыгъын ёсдюрюрге  
болушады.

КъМКъУ-ну «Амикс» жырчы  
къауумуну  таматасы Амир  Ку-
лов да  анга  кёз-къулакъ  бол-
гъанлай турады. Аны  фахмусу 
айныр ючюн хар не  жаны  бла  
да себеплик  этеди. Бу жаш кол-
лективде кёп ариу ёнлю къызла, 
жашла жырлайдыла.  

Ала малкъар, къабарты, орус 
тилледе да жырлайдыла. Со-
вет эстраданы белгили чыгъ-

армаларын да къошхандыла 
репертуарларына. Солтанны 
концертлеринде уруш жыллада 
туугъан, патриот, чам жырла 
да бардыла. Хар бирине да 
жетишеди аны фахмусу. Бир 
номерде ол жашла бла малкъар 
тилде айта эсе жырны, экинчи-
синде белгили орус авторланы 
чыгъармаларын сюйдюмлю 
эшитдиреди. 

Сёзсюз, коллективде аллай 
хар жанргъа да жан салгъан 
жырчыны жери энчиди.  «Амик-
сни» тюрлю – тюрлю бериулеге, 
концертлеге чакъырадыла. 
Амир Кулов таулу жашны юсюн-
ден айтхан ариу сёзлени да 
эшитген болурла телевизоргъа 
къараучула. Ансамбльни тама-
тасы кесини сохталарыны, ала-
ны жетишимлерини юсюнден 
уллу ёхтем бла билдириучюдю. 
Аланы санында Бёзюланы жаш-
лары да болгъаны бизге да иги 
къууум этдиреди.

Башында белгилегенимча, 
ишлерин иги билген, чынтты 
усталагъа тюбегени ючюн тут-
ханды насыбы Солтанны. Энди 
уа  аны репертуары байды, 
адамла сюйюп тынгылагъан 
жырлары  кёпдюле. Ол санда  
«Къара къаш», «Лейля», «Ана-
ма», «Той барады» дегенле, 
дагъыда башхала.

Атасы  Бёзюланы  Артур бла  
анасы  Света  тёрт сабий ёс-
дюредиле - эки жаш бла эки  
къыз. Солтанны  къарындашы  

Абдулла, эгешчиклери  Лейла 
бла Айла да ёхтемленедиле аны 
эстрадада  болдургъан жети-
шимлери бла.

Уллу аналары Эттеланы Лю-
бады кимден да бек къууаннган 
жаны кибик  кёрген  туудугъуна. 
Юч айчыгъы болгъанда, анасын-
дан ёксюз къалып,  ана  жылыуу 
не болгъанын билмей ёсгенди. 
Аны ючюн болур, жангыз къызы 
Светаны эрге берип, тёрт сабийи  
болгъанда да, къатындан  кетер-
мей, этек  тюбюне  жыйгъанлай, 
туудукъларына  къор-садагъа 
болгъанлай жашагъаны.

-Школну бошаса, Москвада 
РАТИ - де (ГИТИС-де) окъургъа  
умут этеди. Бир затымы да ая-
рыкъ тюйюлме мени къолумдан 
келген къадарда, муратына жет-
син ансы,-дейди Люба, Солтан-
ны  сайлаууна ыразы болгъанын 
билдире.

-Жолунг сыйдам, кенг болсун, 
этген  муратынга  жетип къууана 
тур, Солтан! - дейбиз биз да,  ын-
насыны тилеклерине  къошулуп.

ТЕКУЛАНЫ Жамал.

Жолунг болсун, Солтан!

Толкъун къарсла бла 
гюл къысымла

Жырчыларыбызны  
арасында  бюгюнлюкде 
Бёзюланы  Солтандан 
жаш болмаз. Анга  17 
жыл болады. Алыкъа 
школда окъуй тура-
ды, быйыл онбиринчи 
классны  бошарыкъды. 
Алай  бу узун санлы, 
чырайлы жашчыкъ 
жарыкъ  ёню  бла,  ариу  
чыгъармалары бла та-
нытханды кесин жырны 
сюйгенлеге.

Ол сахнагъа чыкъгъан хар 
студент бла жыйылгъанланы 
къысха шагъырей этгенди. 
Иги жырчы болур ючюн а, 

тохтаусуз юйренип турургъа, 
ауазын сакъларгъа, тынгылы 
жукъларгъа эмда не жаны бла 
да таза болургъа кереклисин 
эсгертгенди. Жырчыны жа-
шауу тынч болмагъанын да 
белгилегенди. 

Ол кюн сахнагъа чыгъып 
жырлагъанла преподаватель-
лерини насийхат сёзлерин 
эсге алгъанлары кёрюнюп 
тура эди. Ахайланы Толик, На-
талья Михайлова, Изабелла 
Кушхова, Ислам Канкулов, Ека-
терина Ивахненко, Анаф Гуль-
шан, Аслан Унежев  да,  ариу 
ауазлары бла уста жырлап, 
жыйылгъанланы къууандыр-
гъандыла. Къараучула концерт 
бошалгъандан сора да жаш ар-
тистлеге, аланы  устазларына 
да ыразылыкъларын толкъун 
къарсла, кёп гюлле бериу бла 
билдиргендиле.

ХОЛАЛАНЫ Марзият.
Суратны автор алгъанды.

Нальчикде 28-чи номерли орта 
школда «Жаша, жашна, Малкъа-
рым!» деген ат бла бардырылгъан 
шахар конкурсну ахыр кезиую бол-
гъанды. Анга Нальчикде, Хаса-
нияда, Акъ-Сууда, Кенжеде, Ади-
юхда, Вольный Ауулда школланы 
окъуучулары  къатышхандыла.

Нальчик шахар округну билим 
бериу эм илму департаментини 
методика бёлюмюню тамата-
сы Бечелланы Сакинат быллай 
фестивальла бардырылгъанлы 
иги кесек болады, дегенди. Аны 
биринчи кесеги кёчгюнчюлюкге 
аталгъан эди,экинчиси уа - Мал-
къар халкъны жангырыууну кю-
нюне.

Школчула жер-жерли автор-
ланы кёчгюнчюлюкге аталгъан 
чыгъармаларына кёре сахна оюн 
къурап кёргюзтгендиле, назмула 
окъугъандыла, жырла айтхан-
дыла.Аланы араларында 1-чи 
эмда 2-чи номерли школланы 
окъуучулары айырмалы болгъан-
дыла. Экинчи жерге уа 14-чю-18-

Алийланы Хасанны жашы 
Магомед Къара-Суу элни шко-
лун жетишимли бошагъандан 
сора Къабарты-Малкъар къы-
рал университетни математика 
факультетине киргенди. Ол 
кезиуде жамауат жашаугъа 
тири къатышханды: универ-
ситетде студпрофкомда, про-
фсоюз организациясында да 
ишлегенди,  «Студент лидер» 
деген битеуроссей конкурсха 
къошулуп, аны финалына да 
чыкъгъан эди.  

Ызы бла ол Селигерде халкъ-
ла аралы сменагъа башчы-
лыкъ этгенди. Таулу жашны 
тирилигин кёрюп, аны «Содру-
жество» деген халкъла аралы 
жаш тёлю жамауат организа-
циягъа чакъыргъандыла, ол 
аны толтуруучу директору да 
болгъанды. 

Магомед Страсбургда жаш 
парламентарийлени, СНГ-ны 
къыралларыны жаш лидер-
лерини семинарына да къа-
тышханды, ол РФ-ни Жамауат 
палатасында «Кёп миллетли 

Тирилиги бла юлгюлюдю

Россей» деген клубну келечиси 
эди, анда уа   халкъла аралы 
келишиулюкню, миллетле ара-
лы тёзюмлюлюкню сакълау 
жаны бла магъаналы вопросла 
сюзюлгенлерин айтырчады.  

Алийланы  жаш жамауат 
оюмлулугъу, тирилиги, билим-
лилиги бла да ёсюп келген 
тёлюге юлгюдю деп, шарт 
айтыргъа боллукъду.

Озгъан затланы унутмай, тамбланы къайгъысын кёрюрге

чи орта школла чыкъгъандыла, 
ючюнчюле уа  28-чи эмда 3-чю 
номерли школланы окъуучулары   
болгъандыла. 

Сахна оюнда 14-чю, жырда уа 
14-чю бла 32-чи, назму айтыуда 
1-чи, тепсеуде да 1-чи номерли 
окъуу юйледе билим алгъан къыз-

ла бла жашла  артист хунерликле-
рин кёргюзтгендиле. Фестиваль-
ны бек сыйлы саугъасы уа 6-чы 
номерли орта школгъа жетгенди. 
Бу жол бу окъуу учрежденияны  
сабийлери жырда, сахна оюнда, 
тепсеуде, назму айтыуда да ай-
ырмалы  болгъанларын чертип 

айтыргъа тийишлиди. 
Гала-концертге  кёп школладан 

устазла, кёчгюнчюлюкню ачы 
кюнлерин, туугъан жерге къайты-
уну къууанчын да сынагъанла кел-
ген эдиле. Ингирни бардыргъанла 
алагъа, тиширыугъа-анагъа да 
махтау салгъандыла, миллети-
бизни атын айтдыргъан, белгили 
адамларыбызны суратларын уллу 
экранда кёргюзтгендиле. Поэт 
Отарланы Керимни  кёчгюнчю 
малкъар халкъгъа жан аурутурун 
тилеп, къырал башчылагъа жаз-
гъан письмосун окъугъандыла.

Поэт Гуртуланы Салих бу ишни 
къурагъанлагъа, анга къатыш-
ханлагъа да ыразылыгъын бил-
диргенди. «Кёчгюнчюлюкден 
бери 70-жыл озгъанды, аны сы-
нагъанланы кёбюсю арабыздан 
кетгендиле. Алай ма быллай 
устазла болгъанлары къадар 
аланы  хапарлары, эсгериулери 
уа ёмюрлеге къаллыкъды.  Ол 
а келир тёлюлени бла бюгюн 
жашагъанланы араларында бу-

зулмазлыкъ кёпюрдю. 
Бусагъатда кёп затха башха 

кёзден къарайдыла. Алай бю-
гюнлюкде адамгъа бек керекли 
неди десегиз, бир бирге жан 
аурута билиу, бир бирни ангылау 
эмда  керти  шуёхлукъ жюрютюу. 
Ол затланы унутмазыгъызны 
тилейме»,-дегенди.

Фестивальны къурагъанланы 
эмда бардыргъанланы  арала-
рында  Нальчикде сабий эм жаш 
тёлюню айнытыуну методика 
арасыны  методисти  Беккиланы 
Жаннагъа, 28-чи номерли орта 
школну устазлары Ахматланы 
Люазагъа бла Байчеккуланы Ма-
рьямгъа ыспас этерчады. 

Малкъар халкъны жангырыууну 
кюнюне жоралап школда дагъы-
да таулуланы ашарыкъларындан, 
жашау турмушларындан  кёрмюч 
къуралгъан эди.

ДАЛХАТЛАНЫ Марзият.
Суратны автор алгъанды.

ФЕСТИВАЛЬ

Орта кюн, 2014 жылны 27-чи марты

Жоралау

Тарых

Бабугентчи Тюменланы 
Альберт АБШ-ны спорт клу-
бларындан бири бла  кели-
шим этгенин билдирген эдик. 
Жаш, ары дери да Амери-
кагъа барып, эришиулеге 

27-чи мартда Черек район-
ну администрациясы къурап, 
республикада тёрт чархлары 
да тартхан машина клубланы 
болушлугъу бла Малкъар 
халкъны жангырыууну кюню-
не аталгъан тёрели автопро-
бег бардырыллыкды. 

Мероприятиягъа башчы-
лыкъ этгенледен бири Байсы-
ланыТемиржан билдиргеннге 
кёре, маршрут Къашхатауда 
администрацияны къатындан 
тебиреп Къара-Суу элден, 
Хеу сууунда монастырьле 
болгъан жерден, Сарай тёп-
педен да ётюп, Бабугентден 

Жашла къатышхан уллу 
эришиуледен биринчиси уа 
1953 жылда Ош областьны 
футболдан чемпионаты эди. 
«Малкъар» жыйымдыкъ ко-
манда аны финалына чыгъ-
ады. Анда ала 11-чи номерли 
шахтаны «Комсомолчу» деген 
командасы бла тюбешедиле. 
Болсада анда да экеуленден 
къалгъанлары, таулула эдиле. 
Къаты сермешден сора шах-
тачыла хорлатадыла эм кубок 
«Малкъар» къауумгъа жетеди. 

Бир кесекден а Къыргъыз-
станны чемпионаты барды-
рылады деген хапар келеди. 
Анга къатышыргъа областьны 
жыйымдыкъ командасын къу-
рап башлайдыла.  Ары чемпи-
он команданы келечилерин 
да чакъырадыла. Алай таулу 
жашла былайда да кеслерини 
къылыкъларын кёргюзтюп: 
«Не барыбыз да барабыз, 
неда бирибиз да бармайды», 
- деп тохтайдыла. Таматалагъа 
аланы айтханларына бой са-
лыргъа тюшеди. 

Комендантдан пропускла 
алып, жашланы барысын да 
Фрунзеге ашырадыла. Алай 

анда, адам зараны жетипми, 
огъесе башха сылтау болупму, 
аланы, башхаланыча, къонакъ 
юйде къоймай, иели юйледе 
орнатадыла. Таулу жашлагъа 
ол бек ачыу тийгенликге, ала 
кеслерин толусунлай оюннга 
бередиле. 

Былайда дагъыда бир шарт. 
Столовыйледе ашаргъа юй-
ренмеген таулула, анда тон-
гуз эт ашатырла деп асыры 
къоркъгъандан, ол кюнледе 
кеслерини карточкаларын 
сатып, алагъа чыкъгъан ка-
пеклеге уа базарда учузу-
ракъ аш-суу алып, алай баш 
кечиндиргендиле. Тынгылы 
аш ашамагъандан а аланы 
кючлери, къарыулары да азая 
бара эди…

Биринчи тюбешиулерин 
жашла Фрунзени командасы 
бла ётдюредиле эм къонакъ-
байланы артда къоядыла. 
Экинчи тюбешиу тенг эсеп бла 
бошалады.

Къалай-алай болса да, ала 
финалгъа чыгъадыла. Анда 
уа ошчулагъа Пишпек ша-
харны келечилери бла ойнар-
гъа тюшеди. Алай бла оюн 

башланады. Жашла, кеси 
къабакъларын тынгылы къо-
руулагъандан сора да, пиш-
пекчиленикиле таба терк-терк 
чабыууллукъ эте турадыла. 
Болсада ала да таулу жашла-
дан артха къалмазгъа кюреше 
эдиле. Ала кеслери да иги да 
тамата эдиле Ошну футбол-
чуларындан. Бизникилени уа 
къарыулары оюнну ахырына 
таркъая  башлайды. Къаты 
жауун жаууп да апчытады. Бу 
жол малкъарлыла жаланда 
экинчиле боладыла, пишпек-
чилеге 3:2 эсеп бла хорлатып. 

Чемпионатдан сора Къыр-
гъызстанны жыйымдыкъ ко-
мандасыны санына Кёккезла-
ны Мухтар бла Къалабекланы 
Махмут бла Исхакъ да чакъы-
рыладыла. Алай жашла бу жол 
да барыбызны да алыгъыз деп 
тохтайдыла. Аланы алай уллу 
сёлешиулерин жаратмай, угъ-
ай  деп жууап бередиле. 

Алай бла «Малкъар» футбол 
команданы жулдузу да мутхуз 
жана башлайды. Жыл да ёт-
гюнчю уа, халкъгъа туугъан 
журтуна къайтыргъа эркин 
этедиле. Алай бла команда да 
чачылады.

Тренер эм чабыууллукъда 
ойнаучу Кёккезланы Мухтар 
артда эсгергенича, коман-
даны келечиси Жаникаланы 
Абдулла 5 минг эм 10 минг 
метрге чабыуда Къыргъыз-
ны чемпиону болгъанды. Ол 
жыллада аны аллына ётген 
чыкъмагъанды. 

Басмагъа 
ТАППАСХАНЛАНЫ Аминат 

хазырлагъанды. 

«Малкъар» футбол команда
50-чи жылланы аллында Къыргъызстанны Къы-

зыл- Къая шахарында жашагъан таулу жашла 
кеслерини футбол командаларын къурап, жарау 
этип башлайдыла. Тренерликни Кёккезланы Мух-
тар этгенди. Команданы къауумуна уа Къулийланы 
Жамал бла Исхакъ, Гемуланы Магомет, Жаболаны 
Махмут, Жаникаланы Хамит бла Абдулла, Гер-
гъокъланы Хыйса, Гелястанланы Махмут, Къалабе-
кланы Исхакъ бла Масхут, Малкъондуланы Хамит, 
Акъайланы Алим, Къожашланы Саит, Мызыланы 
Далхат, Энейланы Салих киргендиле.

Таулу жаш Огайо штатда 
кючюн сынарыкъды

къатышханды. Аны жетишим-
лерини юслеринден  Интернет-
де, телевиденияда, газетледе 
да  жазылгъанды. 

Бу кюнледе уа Американы 
Огайо штатында 10-чу майда 
боллукъ турнирге къыстау ха-
зырлана турады.  Ол  рингде   
34-жыллыкъ Энтони Лепсли 
бла тюбеширикди. Альберт 
айтханнга кёре, ол бек кючлю  
жашды, жыйырма алты тю-
бешиуюнден жыйырмасында 
хорлагъанды. 

Аны эсге алып, Альберт  
кюннге юч кере жарау этеди.

-Мени бусагъатда башха 
затлагъа чыртда заманым 
жетмейди. Эрттенликде сагъ-
ат алтыдан башлап ингир 
къарангысына дери да жа-
рауларымы этгенлей турама. 
Аны бла бирге уа  Лепслини 
тюйюшлерине  видео бла 

къарап, аны къарыусуз, къа-
рыулу жерлерин да билирге 
кюрешеме. Тюбешиуюбюз 
къалай боллугъун алгъадан 
билген къыйынды, алай Эн-
тони, мен да хорлам ючюн 

къажымай кюреширигибизге 
сёз жокъду,-дегенди Тюмен-
ланы жаш.

Заманы болмагъанлыкъ-
гъа, ыйых кюн ол бизни бла 
тюбеширге угъай демегенди. 
Ушакъны уа Чирик кёлню 
жагъасында бардыргъан-
быз. Бизни биргебизге жаш 
спортчу Шауаланы Амин  да 
болгъанды. Ол Альберт бла 
танышыр ючюн, иш этип 
келгенди. 

Биз  Альберт бла, сёлеше 
тургъан кезиуюбюзде къа-
тыбызгъа Львов,  Москва 
шахарладан Чирик кёлню 
жагъасына солургъа келген-
ле  жанлап, жашны танып, 
автограф беририн, тюйюш-
лерини юсюнден хапар айты-
рын да тилеген эдиле.

ДАЛХАТЛАНЫ Марзият.

Тёрели автопробег
чыкъгъан жерде бошаллыкъ-
ды. 

Темиржан улу бу жол бек 
къыйын боллугъун айтханды. 
Малкъар миллет кёчгюн-
чюлюкде сынаргъа тюшген 
ауурлукъну адам мында бю-
тюнда игирек ангыларыкъ-
ды»,- дейди ол.

Эришиулеге Къабарты –
Малкъардан, Ставрополь 
крайдан, Шимал Осетиядан, 
Ингушетиядан, Къарачай-
Черкесден,  Чеченден эм 
Астрахань областьдан эки-
пажла къатышырыкъдыла. 

КУРДАНЛАНЫ Сюлемен.

Занибекланы Абдулланы 
жашы Асхат киокушинкай 
карате бла кюрешеди,  ол 
спортну бу тюрлюсюнден 2-чи 
данны иесиди. Жюрютюлген 
терминлеге кёре, ол семпай-
ды. Аны уа ангылатыргъа 
сюеме: япон тилде алай бек 
устагъа, башха адамланы 
юйретгеннге айтадыла.   

Занибекланы жаш Украина-
ны Донецк областьны «Кодо-
кан» жараула бардырыучу 
арасыны инструкторуду эмда 
киокушинкай каратеден ол 
тийрени ассоциациясыны 
ревизия комиссиясыны тама-
тасыды. 

СУРАТДА: Занибекланы Асхат 
онг жанында.

Кёп болмай Москвада къол 
тюйюшден Россейни кубогу-
на аталгъан эришиуле бар-
дырылгъандыла. Турнирге 
къыралны 25 регионундан 140 
спортчудан аслам къатышхан-
дыла. Сермешледе жерлеш-
лерибизден тёртюсю Арсен 
Тенгизов бла Азамат Мурза-
канов «алтын» эм Нурмухамед 

КЪОЛ ТЮЙЮШ

Бесланеев, сора Аскерхан 
Афаунов кюмюш майдалла 
бла саугъаланнгандыла.

Саулайда зачётда Къабарты 
– Малкъарны жыйымдыкъ ко-
мандасы - биринчи, Владимир 
областьдан келгенле - экинчи 
эм петербургчула ючюнчю 
жерлеге чыкъгъандыла. 

Бизни корр.  

Тийишли саугъаланы 
алгъандыла

Асхатха семпай дейдиле
КИОКУШИНКАЙ КАРАТЕ

КЁРМЮЧ

Суратлада - чырайлы, 
ёхтемли, намыслы сыфатла

Бу жолгъу экспозиция баш-
халагъа ушамайды. Ал жыл-
лада, байрамгъа жоралап, 
художниклени, скульпторланы 
ишлеринден къуралгъан кёр-
мючлеге чыкъыргъанды му-
зей. Быйыл а, ол тёрени бузуп, 
малкъарлыланы 19-чу ёмюр-
де жашау турмушларындан 
башлап сюргюнден туугъан 
журтларына къайтхандан сора 
жангы жашауну кёргюзтюрге 
сюйгендиле аны къурагъанла. 

Сёзсюз, барыбызгъа да сей-
ир боллукъдула В. Вишняков-
ну, Н. Бушну, И. Ермаковну, 
башхаланы да тау элледе 
алгъан суратлары. Кимле-
ни кёребиз алада? Чепкен 
сокъгъан, быстыр жуугъан, 
сабийге къарагъан тиширыу-
ланы, сабан ишге чыгъаргъа 
хазырлана тургъан жолдагъы 
эр кишилени, тойланы, элле-
ни, кёпюрлени, тауланы, тау 
бийлени… 

Арт жыллада тарыхны тюр-
лендирип кюрешгенле аслам-
дыла. Ала бу кёрмючге келип 
къарасала, тюшюнюрюкдюле 
малкъар халкъны буруннгу-
лулугъуна, жаланда уллу ин-
женер хунери болгъан халкъ 
ишлеригине аллай къалаланы, 
кёпюрлени, бирини юйюню ба-
шында башханы арбазын.  Су-
ратны тюбюнде аны алыннган 
жылы, элни аты да болса уа, 
бютюн да багъалыдыла ала. 

Сёз ючюн, Фардыкдан Ца-
коланы Шабаз юйюрю бла 
неда Огъары Чегемде оруслу 
фельдшер бла тюшген таулу 
къызланы суратлары бизге ол 
заманладан къалгъандыла. 
Къаллай ахшы тёрели эди му-
зейлени къурагъан культура. 
Ала болмасала, была бизге же-
терми эдиле?.. Аланы юсюнден 
Деппуланы Азиза айтханды. Ол 
билдиргеннге кёре, экспозици-
ядагъы къала комплекслени 
суратларын алагъа Атабийланы 
Бияслан бергенди, Долинскеде 

Миллет музейде, Малкъар халкъны жангырыу кю-Миллет музейде, Малкъар халкъны жангырыу кю-
нюне аталып, «Традиционная культура балкарцев» нюне аталып, «Традиционная культура балкарцев» 
деген ат бла кёрмюч ачылгъанды. Анда 1883-1965 деген ат бла кёрмюч ачылгъанды. Анда 1883-1965 
жыллада таулу элледе алыннган суратланы, миллет жыллада таулу элледе алыннган суратланы, миллет 
кийимлени, буруннгу къалаланы кёрюрге боллукъду. кийимлени, буруннгу къалаланы кёрюрге боллукъду. 

Сейирлик 
суратлары, назмулары, жырлары 

Ингирни педколледжни сту-
дентлери «Турнала» деген аламат 
номер бла ачхандыла. Жылы 
жерлеге учуп, артха-журтлары-
на къайтмагъан къанатлыланы 
къыйынлыкълары бизни халкъ-
ны ажымлы къадарына бир бек 
ушайды. Анга къарай, жыйыл-
гъанланы кёллери толгъанын  
эслерге боллукъ эди. 

Азнор 1953 жылда Казахстанны 
Акмолинск (бусагъатда Астана) 

Малкъар халкъны репрессияны 
къыйынлыгъын сынагъанлары-
на ишленнген музей да этгенди 
кесини къошумчулугъун. Алай 
60 проценти уа аланы кеслери-
ни фондларындандыла. 

Буруннгу къалала таулуланы 
къурулушха хунерлерин ача 
эселе, омакъ жыйрыкъла уа 
тиширыуланы къол усталыкъ-
ларын, ала да кеслерине, 
жашау халлерине, жерлерине 
кёре мода къурагъанларына 
тюшюнебиз. Мындагъы жый-
рыкъны юсюнден кийилген 
къаптал аны айтып турады.

Этнография, тарых жаны 
бла да бу кёрмючде алимлеге, 
къараучулагъа да кёп тюрлю 
информация барды. Бизни 
газет бетлеринде тау бийлени, 
граждан урушха къатышхан 
таулу жашланы, ариу миллет 
кийимледе субай къызланы 
суратларын дайым да басма-
лагъанлай турады. 

Мында да кёрюрге боллукъ-
ду аланы. Орусбийланы, Абай-
ланы, Шакъманланы, Шахан-
ланы атлары кенг белгилиди. 
Субай, сабыр бетли эр кишиле 
бла тиширыула къарайдыла 
бизге онтогъузунчу ёмюрню 
ахырындан бла жыйырманчы 
ёмюрню аллында алыннган 
суратладан. 

Бюгюннгю кюнюбюзге жуу-
укъ стендле да бардыла. Ала 
музейни тау эллеге баргъан 
экспедицияларыны кезиуюнде 
алыннгандыла. Таулу къызла 
миллет жыйрыкълада, таулу 
аналаны, аммаланы, келин 
келтиргенни, дырыннга кет-
генлени, школгъа баргъан 
сабийле, халкъ жырчыланы 
суратлары халкъыбызны 1960 
жыллада кёчгюнчюлюкде ал-
гъан жюрек жаралары кете 
башлагъанын, андан ары ыша-
ныулу къарагъанын кёребиз. 
Баям, ол эди кёрмючню баш 
борчу да.

Бу жаз башында, Малкъар халкъны жангырыууну 
кюнюне аталып, бизни республикада концертле, 
жыйылыула къуралгъанлай турадыла. Аллай тюбе-
шиуледен бири «Дорога-жизнь. И её осилит иду-
щий» деген ат бла КъМКъУ-ну педагогика коллед-
жинде да бардырылгъанды. 

Ары поэт, жырчы, художник Сарбашланы Азнорну 
чакъыргъандыла. Къонакъны ариу суратларына къа-
раргъа, магъаналы назмуларына, жырларына тынгы-
ларгъа аны къалам къарындашлары, алимле, чыгъар-
мачылыкъны сюйгенле, студентле да келген эдиле.

шахарында туугъанды. 1960  жыл-
да Сарбашланы юйюр Джамбул 
областьха кёчеди. Ол анда орта 
билим, музыкалы школланы да 
жетишимли тауусады. 1970 жылда 
уа ала Нальчикге къайтадыла. 

- Минводланы аэропортунда 
биринчи эрттенлик, таза кёк, хауа, 
булутлу таула акъылымдан бир за-
манда да кетерик тюйюлдюле. Ол 
жомакълы сезимлени унуталмай-
ма. Къайтхандан сора Кавказны 
не болгъанын толу ангылагъан-
ма, - дейди Азнор, жашаууну бу 
кезиуюн эсгере.

Ол жыл окъуна жаш КъМКъУ-ну 
инженер-техника факультетине 
киргенди. Окъууну бошап, Сарбаш 

Поэт Мусукаланы Сакинат да 
тюбешиуде къалам къарындашы-
ны юсюнден оюмун билдиргенди. 
Ол айтханнга кёре, Азнор кимге 
да билеклик этерге хазыр, таза 
жюрекли, фахмулу, жазыу иш да 
къолундан келген, жарыкъ адамды. 
«Мен аны суратларына жоралагъан 
назму циклым барды.  Художникни 
чыгъармаларын алагъа тынгыла-
санг кёрюп, танып баргъанчады», - 
деп, поэтесса Сарбаш улуну орусча 
назмуларын малкъар тилге кеси 
кёчюргенин да билдирип, аладан 
бир талайын окъугъанды.

Чыгъармачылыкъ бла кюрешген 
инсанны жашауунда кёп сейир 
адам тюбейди. Сарбаш улу да 

кеси таныгъан, атлары айтыл-
гъан поэтлени, тепсеучюлени, 
жырчыланы юслеринден хапар-
лагъанды. 

- Назмучу Руслан Семенов 
мени ахшы тенгим эди. Не сей-
ир, кеси уллу адам болгъанлыкъ-
гъа, ич дуниясы алай  назик эди. 
Къулийланы Къайсын а анамы 
къысха жууугъу болгъанды. Ол 
аланы юйюрлерин жокълагъан-
лай тургъанды, мени да элтирге 
сюйгенди. Закийден асыры уял-
гъандан барыргъа базыналмай 
эдим. 

Художникле Абайланы Виктор, 
Баккуланы Владимир, скульптор 
Михаил Тхакумашев, фронтчу 
Иван Шаповалов,  хореограф 
Къудайланы Мухтар эм бирси 
айтхылыкъ адамларыбызны 
унутмайма. Алагъа  атап, на-
змуларым да бардыла, - деп, 
Къайсыннга жораланнган «Ол 
чалгъычы, сабанчы, поэт да бол-
гъанды» деген чыгъармысын 
окъугъанды.

Шуёху офицер Залим Кал-
мыков да келгенди тюбеши-
уге. Аланы бирге дуэт болуп 
жырлагъан тёрелери барды. 
Ол чыгъармаланы  малкъар,  
къабарты,  орус, украин тилледе 
да айтыучудула. Студентлени уа 
художникге суратларыны юсюн-
ден соруулары кёп болгъанды. 
Ингирде жаш адамла алагъа 
тынгылы жууапла эшитгендиле. 
Жыйылгъанланы жырлары бла 
Трамланы Люба да къууандыр-
гъанды. Бу тюбешиу келгенлени 
кёллерин кётюрген, искусство 
бла байламлы жарыкъ бай-
рамча  эслеринде къаллыгъы 
сёзсюздю. 

  ЖАНГОРАЗЛАНЫ Нажабат.
Суратла авторнудула.

улу усталыгъына кёре жетишимли 
ишлеп тургъанды. 

Бусагъатда  ол суратла ишлейди, 
назмула, макъамла жазады, кё-
чюрме иш бла да тири кюрешеди, 
«Къайсыннга жюз атлам» проек-
тни архитекторуду. Аны бир талай 
энчи кёрмючю да болгъанды. 
Къалмукъда 2013 жылда барды-
рылгъан «Репрессированные, но не 
сломленные» деген фестивальны 
дипломантыды.

Нальчикни Жаш тёлю театры (ТЮЗ) 
29-чу мартда кесини  кезиулю оюнуна 
чакъырады. Ол немисли автор У. Хубаны 
«У ковчега в восемь» деген пьесасына кёре 
салыннган спектакльни кёргюзтюрюкдю. Кол-
лективни таматасы Аскер Налоев, сабийлеге 
алай сейир болур деп, мында тюрлю – тюрлю 

ТЕАТР

Жаш тёлюню чакъырабызЖаш тёлюню чакъырабыз
жанрланы бирге келишдиргенди. Премье-
расын къараучула жаратхандалыла. Сиз да 
андан зауукълукъ алырсыз деп ышанабыз. 

Ол Али Шогенцуков атлы къырал дра-
ма театрда 17 сагъатда башланырыкъды. 

Оюннга он жылдан таматаланы чакъыра-
быз (10+)

САРАККУЛАНЫ Асият.


